
	                                        Хроника 


●  5 сентябрьдә Татарстанда “Мәктәпкә җыенырга ярдәм ит” дип аталган республика хәйрия акциясе төгәлләнде. Аз керемле гаиләләрдә тәрбияләнүче балаларга, ятимнәргә, инвалид, караучысыз калган һәм ярдәмгә мохтаҗ башка балаларга киемнәр, портфель һәм дәреслекләр алырга булышкан кешеләр арасында ТР Дәүләт Советының 56 депутаты да бар.

Алар ярдәмгә мохтаҗ балаларга барлыгы 9363 комплект “укучы портфеле” бүләк итте. Хәйрия максатларында алар тарафыннан күчерелгән акчаның күләме 17 миллион сумнан артык.
● 6 сентябрьдә ТР Дәүләт Советының Президиум утырышы узды. Аны вице-спикер Александр Гусев алып барды. Утырышта 13 сентябрь көнендә 31нче һәм 32нче утырышлар узачагы хәбәр ителде. 

ТР Президентының ТР Дәүләт Советына еллык Юлламасы 31нче утырыш вакытында Салих Сәйдәшев исемендәге Зур концертлар залы бинасында яңгыратылачак. Утырыш иртәнге сәгать 10да башлана. Юллама республиканың эчке һәм тышкы вәзгыятенә багышланган. 
ТР Дәүләт Советы Секретаре Лилия Маврина хәбәр иткәнчә, сессиягә 667 кеше чакырылачак. Чакырылучылар арасында җәмәгать эшлеклеләре, эшлекле даирәләр вәкилләре, сәнәгать предприятиеләре һәм вуз җитәкчеләре, мәгариф, сәламәтлек саклау учреждениеләре вәкилләре бар.

Дәүләт Советының 31нче утырышыннан теле-радиотрансляция оештырылачак.

Дәүләт Советының 32нче утырышы исә көндезге сәгать 12дә ТР Дәүләт Советы бинасында башлана. ТР Дәүләт Советы Секретаре Лилия Маврина белдергәнчә, сессиянең көн тәртибенә 25 мәсьәлә кертелә. Алар арасында Татарстан Республикасы законнары проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. Депутатларга берничә мәсьәлә буенча ТР Дәүләт Советы карарлары кабул итәргә туры киләчәк.

Беренче укылышка "Балтач муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында”, “Татарстан Республикасы территориясендә патентлы салым салу системасын кертү турында”, “Татарстан Республикасында Кеше хокуклары буенча вәкаләтле вәкил турында” ТР Законына үзгәрешләр кертү хакында”, “Гражданнарның Татарстан Республикасы дәүләт торак фондыннан һәм муниципаль торак фондыннан социаль найм килешүләре буенча торак бирүгә булган хокукларын гамәлгә кертү турында” ТР Законына үзгәрешләр кертү хакында”, “Татарстан Республикасында халыкны эш белән тәэмин итүнең дәүләт сәясәтен гамәлгә ашыру турындагы” ТР Законына үзгәрешләр кертү турында” закон проектлары чыгарыла.

“Хөкүмәт сәгате”ндә “Җылылык белән тәэмин итү турында” Федераль законны тормышка ашыру буенча чаралар хакында” дигән мәсьәлә буенча фикер алышачаклар.
● 11 сентябрьдә республика парламентында Татарстан Дәүләт гимнына иң яхшы текст сайлау буенча конкурс үткәрү өчен оештырылган эшче төркем утырышы узды.

Татарстан Дәүләт Советы Президиумы карары белән оештырылган конкурс комиссиясен республика вице-спикеры Римма Ратникова җитәкли. Бу эштә катнашу өчен шагыйрьләр һәм музыкантлар, тел белгечләре, җәмәгать эшлеклеләре, парламентарийлар, ТР Мәдәният министрлыгы вәкилләре чакырылды. Конкурс комиссиясе составына Казан дәүләт консерваториясе ректоры Рубин Абдуллин, Россия һәм Татарстан Язучылар берлеге әгъзасы Николай Алешков, КФУның рус әдәбияты тарихы кафедрасы мөдире Людмила Воронова, Казан дәүләт консерваториясе профессоры Зилә Сөнгатуллина һ.б. керде. 
Эшче төркем әгъзалары конкурска тәкъдим ителгән проектлар буенча фикер алышты, уңышлы вариантларны ачыклады. Конкурс үткәрү нигезләмәсе буенча текст авторының исеме сер булып саклана, шуңа күрә һәр проектка номер һәм код бирелгән. Рубин Абдуллин сүзләренә караганда, конкурста катнашучылар алдына катлаулы бурыч куелган. “Кагыйдә буларак, композиторлар шигырьгә көй яза, - дип искәртте ул, - сирәк кенә әзер көйгә яхшы текст язу мөмкин”. 
Конкурс комиссиясе әгъзалары гимн тексты татар һәм рус телендә дә тиешенчә яңгырарга тиеш дип белдерә. Шуңа күрә, әгәр бер дәүләт телендә язылган проект җиңсә, текст республикадагы икенче дәүләт теленә тәрҗемә ителәчәк. Эшче төркем утырышта берничә уңышлы эшне сайлап алды һәм аларны республика гимны көенә җырлап та карарга тырышты. Агымдагы елның 1 октябренә кадәр конкурс комиссиясенең чираттагы утырышында конкурсның беренче этабына нәтиҗә ясау планлаштырыла, анда өч проект сайлап алу зарур.
●  12 сентябрьдә Казанда республика шәһәрләре һәм районнары җирле үзидарә вәкиллекле органнары депутатлары өчен “Закон чыгару инициативасы: теория һәм тормышта куллану практикасы” темасына багышланган семинар узды. Семинарны оештыру инициативасы белән “Татарстан – яңа гасыр” иҗтимагый хәрәкәте чыкты. ТР Дәүләт Советы Рәисе Фәрит Мөхәммәтшин семинарда катнашучылар белән очрашуга нәтиҗә ясады. 
“Татарстан – яңа гасыр” иҗтимагый хәрәкәтенең муниципаль актив вәкилләре лекция һәм чыгышлар тыңлады, закон инициативаларын эшләү буенча тренингта катнашты, Дәүләт Советы депутатларына һәм юрист-экспертларга әлеге тема буенча сораулар бирде. 
“Семинарның максаты - җирле совет депутатларына муниципаль тормыш белән бәйле мәсьәләләрне закон буенча көйләү мөмкинлеген күрсәтү, - дип ассызыклады Фәрит Мөхәммәтшин. – Без, парламентарийларны, бу нык борчый. Җирле үзидарә органнарына закон инициативасы хокукы биреп, сез активрак эшләрсез дип өметләнгән идек”. 
“Сез урыннарда тормышны ничегрәк оештырырга кирәклеген яхшырак беләсез, шуңа күрә үз тәкъдимнәрегезне кертегез, тәнкыйтьләгез – ул сезнең хокук, - дип мөрәҗәгать итте җирле совет депутатларына Фәрит Мөхәммәтшин. - Оялырга һәм куркырга кирәкми. Бүген сез яхшы гына эшләдегез һәм сезнең активлыгыз да артыр дип уйлыйм”. 
Парламент җитәкчесе ассызыклаганча, хакимиятнең җирле органнары эшчәнлегендә, шул ук вакытта законнар иҗат итүдә Татарстан Республикасы Муниципаль берәмлекләре советы координацияләүче роль уйный. 
Фәрит Мөхәммәтшин, “Татарстан – яңа гасыр” иҗтимагый хәрәкәте буенча коллегаларына мөрәҗәгать итеп, яңа сәяси сезон башлану белән бәйле мәсьәләләргә игътибар юнәлтте. Татарстан Президенты Рөстәм Миңнехановның Дәүләт Советына Юллама белән мөрәҗәгать итәчәген һәм республика парламентының чираттагы сессиясе узачагын искәртте. 
Өстәмә сайлауларга әзерлек тулы көченә бара. Хәзерге вакытта “Татарстан – яңа гасыр” иҗтимагый хәрәкәте вәкилләре участок сайлау комиссияләрен формалаштыруда актив катнаша, дип ассызыклады Ф.Мөхәммәтшин. Парламент җитәкчесе үз чыгышында республика иҗтимагый һәм сәяси тормышының башка актуаль мәсьәләләренә тукталды. 

Семинарда ТР Дәүләт Советы депутатлары, Дәүләт Советы Аппараты, ТР Прокуратурасы, РФ Юстиция министрлыгының Татарстан буенча идарәсе һәм ТР Юстиция министрлыгы хезмәткәрләре, ТР Муниципаль берәмлекләре советы, республика Иҗтимагый палатасы вәкилләре катнашты.
● 14 сентябрьдә Татарстан Республикасы Дәүләт Советы Рәисе Фәрит Мөхәммәтшин Мәскәүгә эш сәфәре кысаларында “РИТЭК” ААҖ җитәкчелеген һәм коллективын компаниянең 20 еллыгы белән котлады. Парламент җитәкчесе Татарстан Президенты, Дәүләт Советы һәм республика Хөкүмәте исеменнән Россиянең үсеш алган җылылык-энергетика компанияләренең берсе булган, инновацияләргә юнәлдерелгән һәм илнең нефть базарында дәрәҗәле урынны биләгән компания җитәкчелегенә котлау сүзләре җиткерде.

“РИТЭК” ААҖ һәм Татарстан 20 ел дәвамында стратегик партнерлар булып тора. Әлеге компания нигез салынган вакытыннан алып инновацион технологияләрне һәм җиһазларны киң куллануга өстенлек бирә, экология һәм сәнәгать куркынычсызлыгына аерым игътибар итә. “РИТЭК” борынгы Болгарны һәм Зөя утрау-шәһәрчеген торгызу проектларында саллы инвестор буларак катнаша.
●  14 сентябрьдә ТР Дәүләт Советында Самара Губерна Думасы һәм Самара өлкәсе муниципаль берәмлекләре вәкиллекле  органнары депутатларыннан торган зур делегация булды. Парламентның Кече залында алар белән ТР Дәүләт Советы Рәисе урынбасары Александр Гусев очрашты. 

Самара өлкәсе делегациясе Казанга Татарстанда парламентаризм үсеше һәм җирле үзидарәне оештыру тәҗрибәсе белән танышу өчен килгән. Билгеле булганча, ТР Дәүләт Советы белән Самара Губерна Думасы арасында хезмәттәшлек турында килешү төзелгән иде. Әлеге документ буенча, тәҗрибә уртаклашу максатыннан, эшлекле сәфәрләр оештыру каралган.

Очрашу вакытында ТР Муниципаль берәмлекләр советы рәисе Минсәгыйть Шакиров һәм ТР Дәүләт Советының Дәүләт корылышы һәм җирле үзидарә комитеты рәисе Валентина Липужина муниципалитетлар һәм авыл җирлекләре вәкиллекле органнары белән хезмәттәшлек буенча тәҗрибә белән уртаклашты. Кунаклар җирле үзидарәне оештыру өлкәсендә хезмәттәшлекне ныгыту һәм закон чыгару эшчәнлеген координацияләү мәсьәләләре белән кызыксынды. 

Самара Губерна Думасы Рәисенең беренче урынбасары Валерий Троян, очрашуда катнашучылар исеменнән парламент җитәкчелегенә рәхмәт белдереп, Татарстанның күп күрсәткечләр буенча Россиядә күп төбәкләргә үрнәк булуын белдерде.
● 19 сентябрьдә Казан Кремленың вәкиллекле корпусында ТР Дәүләт Советы Рәисе Фәрит Мөхәммәтшин Татарстанда яшәп хезмәт куючы һәртөрле хөрмәт һәм мактауга лаек 7 дистәдән артык кешегә Россия Федерациясе һәм Татарстан Республикасы дәүләт бүләкләрен тапшырды.
“Исемлек зур, бүләкләнүчеләрнең күпчелеген мин шәхсән үзем дә беләм булып чыкты: кайсыгыз белән очрашканбыз, кайберләрегез белән күрешкәнбез”, - дип сүз башлады Фәрит Мөхәммәтшин. “Сез башкарган эш авыр, әһәмиятле һәм кирәкле. Бирегә чакырылганнар икътисадның бөтен өлкәләрендә, фәнни һәм иҗтимагый эшчәнлектә, сәламәтлек саклау, мәгариф өлкәләрендә, юриспруденциядә, дәүләт хезмәтендә мәшгульләр”, - дип билгеләп үтте ул.

     ТР Дәүләт Советы Рәисе тапшырган Россия Федерациясе һәм Татарстан Республикасы бүләкләрен алучылар арасында баш судья, баш рәссам, баш дирижер, баш бухгалтер, генераль директор да, агроном-орлыкчы, токарь, электр һәм газ белән эретеп ябыштыручы, монтер, слесарь, пешекче дә, табиб, мөхәррир, кафедра мөдире һ.б. бар.

“Сез республикабыз икътисады үсеше, социаль яклау мәсьәләләрен хәл итү өчен күп нәрсә эшлисез. Гомумән, һәркем үз урынында һөнәре, вазыйфасы буенча һәм без барыбыз бергә ел да татарстанлылар тормышын бераз гына булса да яхшырак, уңайлырак итәбез. Алдагы бихисап проблемаларны, куелган бурычларны чишәсе бар. Ләкин яшәешебез моннан 10-15 ел элеккегедән уңай якка тамырдан аерыла. Ул вакытта берничек тә хәл итеп булмаган мәсьәләләрне чишүе хәзер безгә берни түгел. Хәер, тормыш фәлсәфәсе буенча яңа максатлар куела тора, чөнки тормыш дәрәҗәсе хәзер башка... 
Икътисадый үсеш, сәламәтлек саклау, мәгариф, сәнәгать тармаклары, торак төзелеше, гаилә бюджеты керемнәре һәм башка яклардан җәмәгатьчелек, матбугат, хакимият бәяләмәләре буенча Татарстаныбыз Россия Федерациясе төбәкләре арасында артта калучылар арасында булмаслык итеп тырышырга кирәк. Иң шәп дигәндә, Татарстан Россия Федерациясе субъектлары арасында беренче өчлектә, начар дигәндә, унлыкта булырга тиеш - федераль үзәк тә, республикабыз җитәкчелеге дә Татарстанның үсеш темпларын югалтмавы, көндәшлеккә сәләтле булуы яклы”, - диде Фәрит Мөхәммәтшин.

ТР Дәүләт Советы Рәисе  21 кешегә Россия Федерациясе дәүләт бүләкләре тапшырды. “Казан моторлар төзү җитештерү берләшмәсе” ААҖ токаре Владимир Смирнов Почет орденына, “Казан компрессор машиналары төзү” ААҖннән токарь Геннадий Евтеев белән электр һәм газ белән эретеп ябыштыручы Петр Пиминов, М.Җәлил исемендәге Татар дәүләт опера һәм балет академия театры директоры Рәүфәл Мөхәммәтҗанов, “Бәхетле-1” ҖЧҖ генераль директоры Мөслимә Латыйпова Дуслык орденына лаек дип табылган. II дәрәҗә “Ватан алдындагы хезмәтләре өчен” ордены медале белән бүләкләгән 3 шәхес арасында “Таттелеком” ААҖнең Чүпрәле районындагы электр монтеры Рөстәм Усманов, Азнакай шәһәр суды рәисе Мостафа Абдрәшитов, Казан дәүләт казна дары заводы слесаре Валерий Юриков бар. Тагын 13 кешегә атказанган исемнәр бирелде һәм 11 шәхескә “Фидакарь хезмәт өчен” медале тапшырылды.

Соңгылары арасында ТР Президенты һәм Министрлар Кабинеты идарәләре, Дәүләт Советы аппараты, шулай ук ТР Югары суды җитәкче даирәләре бар.

“Шушы истәлекле вакыйга белән һәркайсыгызны котлыйм, дәүләт һәм республика җитәкчелеге сезне югары бәяләде, ә бездән дә алдарак – хезмәттәшләрегез, чөнки алар сезне лаек дип тәкъдим итте”, - диде Ф.Мөхәммәтшин.

● 20 сентябрьдә Самарада Идел буе федераль округына кергән субъектларның Закон чыгару органнары ассоциациясенең утыз икенче утырышы узды. Анда ТР Дәүләт Советы Рәисе Фәрит Мөхәммәтшин катнашты.

Төбәк парламентлары башлыклары округ субъектларында дәүләт граждан һәм муниципаль хезмәткә кагылышлы законнарны куллану мониторингын булдыру перспективалары турында сөйләште. Шулай ук Самара Губерна Думасы мисалында закон чыгару органнары һәм гражданнар җәмгыятенең хезмәттәшлеге хакында фикерләште.

Фәрит Мөхәммәтшин, коллегалары алдында чыгыш ясап, соңгы вакытта РФнең кайбер төбәкләренең, шул исәптән, Татарстанның да бик хәвефле хәл – диннең үз эчендә аерым юнәлешләрнең радикальләшүе белән йөзгә-йөз очрашуын билгеләп үтте. Ул, бу өлкәдә килеп чыккан проблемаларны хәл итү өчен, төрле дәрәҗәдәге хакимиятләрнең иҗтимагый һәм дини институтлар белән нәтиҗәле хезмәттәшлек кору буенча эшне көчәйтергә чакырды. “Бу куркыныч хәлгә бөтен көчне туплап кына каршы торырга мөмкин. Өстәвенә бу эштә федераль дәрәҗәдә генә түгел, төбәк һәм җирле дәрәҗәдә дә гражданлык җәмгыятенең актив катнашуы зарур”, - диде спикер. Фәрит Мөхәммәтшинның әлеге тәкъдиме утырышта хуплап каршы алынды.

Татарстан парламенты башлыгы эшлекле сәфәр вакытында, Самара өлкәсе губернаторы Николай Меркушкин белән очрашып, төбәкара хезмәттәшлек турында сөйләште. 
●  21 сентябрьдә ТР Дәүләт Советы Рәисе Фәрит Мөхәммәтшин Санкт-Петербургка эшлекле сәфәре кысаларында РФ Конституция суды рәисе Валерий Зорькин белән очрашты.

Очрашу барышында Россиядә һәм Татарстанда конституцион корылыш мәсьәләләре буенча фикер алмашу булды. Гамәлдәге Россия Конституциясе нормалары потенциалын ачуда төбәк закон чыгару органнарының мөмкинлекләренә аерым игътибар бирелде. Валерий Зорькин Татарстанда закон чыгару үсешенең кайбер юнәлешләр буенча бик алдынгы темплар белән баруын билгеләде.

Фәрит Мөхәммәтшин республика җитәкчелеге исеменнән Валерий Зорькинның РФ субъектларының Конституция судлары рәисләренең Консультатив советының чираттагы утырышын Казанда уздыру тәкъдимен хуплады. Сөйләшү вакытында Фәрит Мөхәммәтшин ТР Президенты Рөстәм Миңнеханов исеменнән Валерий Зорькинга Татарстанда Конституция кабул итүгә 20 ел тулуга багышланган “Яңа федератив Россия үсеше: Татарстан Республикасының конституцион законнар эшләү тәҗрибәсе” халыкара фәнни-гамәли конференциясенә чакыру тапшырды. Аны Казанда ноябрь башында уздыру планлаштырыла.

Очрашуда ТР Конституция суды рәисе Виктор Демидов һәм Татарстан Республикасының Санкт-Петербургта һәм Ленинград өлкәсендәге даими вәкиле Шамил Әхмәтшин катнашты.
● 21 сентябрьдә республика парламентында Татарстан Дәүләт гимнына текст сайлау буенча конкурс үткәрү өчен оештырылган эшче төркем утырышы узды.

Комиссия рәисе хәбәр иткәнчә, бәйгегә эшләр кабул итү 1 июльдә тәмамланган, 185 әсәр карап тикшерүгә алынган. Аннан соң комиссия эчендәге Эксперт советы эшкә тотынган. Комиссиянең секретаре, Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева билгеләп үткәнчә, теге яки бу әсәрнең авторы сер итеп саклана, шуңа күрә текстларга тәртип саны һәм код куелган. Нәтиҗәдә эшче төркем берничә уңышлы текстны сайлап алган һәм комиссия әгъзаларына тәкъдим иткән. 
Билгеле булганча, гимнның тексты Татарстанның дәүләт телләре булган татарча да, русча да бертөсле үк матур яңгырарга тиеш. Утырышта моны гамәлдә ачыкларга тырышып, комиссия әгъзалары бәйгегә тәкъдим ителгән текстларны фонограмма белән җырлап карады. Нәтиҗәдә алар лаеклы дип табылган берничә текстка тукталды, әмма мәсьәләгә нокта куелмады. 
Римма Ратникова сүзләренчә, бу эштә ашыгу ярамый, иң мөһиме –республиканың бөтен яхшы якларын тасвирлаган Дәүләт гимны текстын сайлап алу. Шуңа күрә комиссия тагын бер кат җыелырга булды. Кирәк була калса, экспертларга тагын бер кат мөрәҗәгать итәчәкләр. Әмма хәзердән үк бәйге үз максатына иреште, дип саный Римма Ратникова. 

Иң яхшы гимн тексты яшерен тавыш бирү нәтиҗәләре буенча билгеләнә. Аннан соң комиссия карары ТР Дәүләт Советы Президиумына юлланачак. 
● 22 сентябрьдә ТР Дәүләт Советы Рәисе Фәрит Мөхәммәтшин башлангыч һәм урта махсус һөнәри уку йортлары, мәктәпләр, өстәмә белем бирү учреждениеләре һәм мәктәпара уку комбинатлары укучылары җитештергән авыл хуҗалыгы продукциясе, һөнәрчелек эшләнмәләре тәкъдим ителгән ярминкәдә булды. Быел бишенче тапкыр оештырылган ярминкә “Парк-хаус” сәүдә-күңел ачу комплексы каршында узды.  
 Фәрит Мөхәммәтшин, ярминкәдә катнашучыларга мөрәҗәгать итеп, мондый чараларның мөһимлеген, үзең җитештергән продукцияне һәм төрле эшләнмәләрне сату өчен шартлар тудырылуын билгеләп үтте. “Үз товарын сатуга куеп, мәктәпләр һәм һөнәри белем бирү учреждениеләре күпмедер күләмдә акча эшләп кенә калмый (аны уку йортларын материаль-техник җиһазлауга, биналарны һәм уку бүлмәләрен ремонтлауга, уку-күрсәтмә һәм башка төрле әсбаплар алуга тотарга була), чын мәгънәсендә үз укучыларының хезмәтен бәяләргә дә форсат туа”, - диде ул. 
Татарстан парламенты спикеры сүзләренә караганда, республика җитәкчелеге яшь кешеләрне һөнәри яктан әзерләүгә, аларның тормышта үз урыннарын табуына зур игътибар бирә. “Менә мондый ярминкәләрдә үз юлыңны дөрес сайлауның мөһимлеге ачык күренә. Үз кулларың белән чүкеч ясадың икән, бу инде син һөнәрле дигән сүз. Ә төп нәтиҗә шунда: сез үз кулларыгыз белән әйберләр ясап, беркайчан да югалмыйсыз. Сезгә һәрвакыт һәм һәркайда ихтыяҗ булачак. Без сезнең омтылышларыгызны хуплап торачакбыз”, - диде Фәрит Мөхәммәтшин. 
Аннан соң спикер ТР Хезмәт, мәшгульлек һәм социаль яклау министры Айрат Шәфигуллин, ТР Мәгариф һәм фән министры урынбасарлары Людмила Ногманова һәм Гүзәлия Минкина, Дәүләт Советы депутатлары белән берлектә ярминкә барышы белән танышты. 

Ярминкәдә республиканың барлык районнарыннан диярлек йөздән артык уку йорты үзе алып килгән продукцияне тәкъдим итте. Монда арзан гына бәягә ит, ашлык, бәрәңге, яшелчә, җиләк-җимеш, бал, сөт, җиләк-җимеш кайнатмалары, гөмбә, тегелгән һәм бәйләнгән киемнәр, хуҗалык өчен кирәк-ярак, эш кораллары, картиналар һәм сувенирлар сатып алырга мөмкин иде.  
● 24 сентябрьдә республика парламентында ТР Дәүләт Советы Рәисе Фәрит Мөхәммәтшин Саха (Якутия) Республикасының контроль-хисап органнары делегациясе белән очрашты. Делегацияне Саха (Якутия) Республикасының Контроль-хисап палатасы рәисе Егор Марков җитәкләде. Очрашуда шулай ук ТР Хисап палатасы рәисе Алексей Демидов та катнашты. 
Очрашу вакытында Россия Федерациясе субъектларында тышкы финанс контроле органнары роле, аларның депутатлар корпусы белән хезмәттәшлеге, Татарстан Республикасы мисалында контроль-хисап органнары эшчәнлеген закон белән тәэмин итү аспектлары турында фикер алыштылар. 
Шулай ук Татарстан Республикасы Хисап палатасы һәм Саха (Якутия) Республикасы Контроль-хисап палатасы арасында Хезмәттәшлек турында килешү төзелде. 
Ерак Көнчыгыш аудиторлары сүзләренчә, хәзерге вакытта Саха (Якутия) Республикасында контроль-хисап органнарын формалаштыру процессы тәмамланган һәм быел гына алар тулы көченә эшли башлаган. Егор Марков билгеләп үткәнчә, бу нисбәттән Татарстанның алдынгы тәҗрибәсе бик мөһим.  
●  24 сентябрьдә ТР Дәүләт Советында яңа сезон алдыннан Казанның “Зенит” спорт клубы эшчәнлегенә багышланган матбугат очрашуы уздырылды. ТР Дәүләт Советы Рәисе, ТР Волейбол федерациясе башлыгы Фәрит Мөхәммәтшин анда: “Казан “Зенит”ының искиткеч уены Россиядә волейболның абруен яңа баскычка күтәрергә ярдәм итте”, - дип билгеләп үтте. 

Журналистлар белән очрашуга Россиянең волейбол буенча ирләр җыелма командасы баш остазы, Казан “Зенит”ының баш тренеры Владимир Алекно, ТР Яшьләр эшләре, спорт һәм туризм министрының беренче урынбасары Азат Шәрәпов, клуб президенты Рәфкать Кантюков, команданың тренерлар штабы, барлык уенчылары, шул исәптән яңа уенчылар килгән иде.

●   25 сентябрьдә Казанда ТР Үзәк сайлау комиссиясе яңа составының беренче утырышы узды. Россия Үзәк сайлау комиссиясе рәисе Владимир Чуров утырышта катнашу өчен Татарстан башкаласына килде.
Чарада ТР Дәүләт Советы Рәисе Фәрит Мөхәммәтшин, ТР Президенты Аппараты җитәкчесе Юрий Камалтынов һәм Үзәк сайлау комиссиясенең тавыш бирү хокукына ия әгъзалары катнашты.

Фәрит Мөхәммәтшин республика җитәкчелеге исеменнән ТР Үзәк сайлау комиссиясенең яңа әгъзалары билгеләнү белән котлады, аларга уңышлар һәм нәтиҗәле эш теләде. “Сез киләчәктә барлык сайлау кампанияләрен уңышлы уздыру өчен белем һәм тәҗрибәгезне күрсәтерсез дип өметләнәбез”, - диде ул.

ТР Дәүләт Советы Рәисе сүзләренә караганда, партияләрнең саны арту ТР Үзәк сайлау комиссиясеннән партия активы белән җитди эш алып баруны таләп итә. Татарстан җитәкчелеге мәсьәләләрне хәл итү буенча ярдәм күрсәтергә әзер, дип вәгъдә итте ул. Гел үзгәреп торган законнар Үзәк сайлау комиссиясе әгъзаларыннан ачык булуны, фаразлый белүне, сайлаучыларга вәзгыятьне аңлатуны таләп итәчәк. Парламент җитәкчесе билгеләп узганча, ТР Үзәк сайлау комиссиясенең элеккеге составы бу таләпләрне үти алган.

Республика парламенты җитәкчесе ТР Үзәк сайлау комиссиясенең элекке рәисенә рәхмәт белдерде һәм аның тәҗрибәсенә киләчәктә дә ихтыяҗ булачагын белдерде.

Татарстан Үзәк сайлау комиссиясенең яңа сайланган җитәкчесе Әгъзам Гобәйдуллин яңа вазыйфада сайлаучылар өчен уңайлы шартлар тудыру мөһим бурыч булып тора, дип саный.

Утырышта республика ҮСК рәисенең яңа урынбасары һәм Татарстан ҮСК секретаре сайланды. ТР Үзәк сайлау комиссиясе рәисе Ә.Гобәйдуллин рәис урынбасары вазыйфасына Валентина Каменькованы тәкъдим итте, ул 1998нче елдан алып ТР Үзәк сайлау комиссиясе секретаре булып эшләде. Комиссия секретаре вазыйфасына “Казан шәһәре” муниципаль берәмлеге сайлау комиссиясе секретаре булган Надежда Борисова сайланды.
● 27 сентябрьдә ТР Дәүләт Советының бер төркем депутатлары һәм республика парламенты Аппараты хезмәткәрләре Самарадан Губерна Думасына эш сәфәреннән кайтты. 
Әлеге сәфәр ТР Дәүләт Советы һәм Самара Губерна Думасы арасында җиде елдан артык гамәлдә булган хезмәттәшлек турында килешү кысаларында оештырылды. 14 сентябрьдә ТР Дәүләт Советында Самара парламентарийлары да булып киткән иде. 
ТР Дәүләт Советының бер төркем депутатлары һәм республика парламенты Аппараты хезмәткәрләре Самарада булган вакытта үз эш юнәлешләре буенча коллегалары белән комитетларда һәм структур бүлекчәләрдә очрашты. Шулай ук Самара Губерна Думасы Рәисе Виктор Сазонов һәм парламент җитәкчелеге белән дә очрашу булды. 
Сәфәр тәмамлану белән, Фәрит Мөхәммәтшин, Виктор Сазоновка телеграмма юллап, Татарстан һәм Самара өлкәсе дәүләт хакимияте закон чыгару органнары хезмәттәшлегенең нәтиҗәлелеген билгеләп үтте һәм алга таба да шулай булачагына ышаныч белдерде.  
● 28 сентябрьдә ТР Дәүләт Советы Рәисе Фәрит Мөхәммәтшин Лениногорск районына эш сәфәре вакытында авыл мәдәният учреждениеләре челтәре төзелеше буенча республика программасын гамәлгә ашыру нәтиҗәләре белән танышты. Лениногорск муниципаль районының Подлесный бистәсендә яңа Мәдәният йорты ачылды.
Авылларда мәдәният учреждениеләре төзелеше турында карарны Татарстан Президенты Рөстәм Миңнеханов кабул иткән иде. Шул вакыттан алып яңа клублар һәм мәдәният йортлары челтәре төзелеше буенча республика программасы старт алды. Муниципаль районнарда 3-4 шундый объект торгызу планлаштырыла. 

Фәрит Мөхәммәтшин бистәдә яшәүчеләрне күптән көтелгән вакыйга белән котлады һәм Татарстан Президентының фикер алышулар һәм күпсанлы мөрәҗәгатьләрдән соң авыл мәдәният учреждениеләре челтәре төзелеше буенча республика программасы эшли башлау турында карар кабул итүен ассызыклады.

Парламент рәисе республикада ветераннар арасында “Балкыш” фестивален үткәрү хакында искәртте. Аныңча, анда Подлесныйда яшәүче өлкән буын вәкилләре дә талантларын күрсәтә алыр иде.

Фәрит Мөхәммәтшин иң яхшы төзүчеләргә Дәүләт Советы Рәисе Рәхмәт хатларын тапшырды, ә Мәдәният йорты директорына, клубны җиһазлау һәм сәхнә киемнәре алу өчен, 100 әр мең сумлык ике сертификат тапшырды.

● 28 сентябрьдә ТР Дәүләт Советының көзге сессиясендә каралышта булган төп мәсьәләләр турында ТР парламенты Секретаре Лилия Маврина журналистларга аңлатма бирде.
“Гомумән алганда, депутатлар җәйге каникулдан соң актив эшчәнлеккә кереште. Хәер, каникул вакытында да эшләргә туры килде: Дәүләт Советы һәм Президиумы утырышлары булды”, - дип билгеләп үтте Л.Маврина.

“Көзге сессия эше бик тыгыз, кызыклы булырга тора. Законнар чыгару, республикада кабул ителгәннәрен контрольдә тоту һәм законнар үтәлешен мониторинглау буенча эш алып барылачак. Депутатлар шулай ук сайлау округларында да актив эшләячәк”, - диде Секретарь. 

Аерым алганда, 13 сентябрьгә парламентның 2 утырышы билгеләнгән булып, аларның берсе киң җәмәгатьчелекне чакырып уздырылды, анда ТР Президентының ТР Дәүләт Советына Юлламасы буенча фикер алышынды, сүз республиканың эчке һәм тышкы хәле турында барды. “Анда киләчәк үсешебездә өстенлекле бурыч-максатлар билгеләнде, хәзер Президент Юлламасын гамәлгә ашыру планы төзелә һәм аны Президиумның якын арадагы утырышында кабул итү ниятләнә. Ел азагына кадәр барлыгы 4 утырыш була һәм аларга йөздән артык мәсьәлә чыгарыла”, - диде Л.Маврина. 

Быелгы көзге сессиядә ТР парламенты депутатлары республика өчен иң мөһим мәсьәләләрнең берсен - 2013 елга һәм 2014 һәм 2015 еллар план чорына Татарстан Республикасы бюджеты белән бәйле мәсьәләне хәл итәчәк. Бюджет проектын Дәүләт Советына ТР Президенты кертә. Проект парламент каралышына бирелү белән, аның буенча фракцияләрдә, Дәүләт Советының һәр комитетында профиль буенча бюджет чыгымнарын бүлү нисбәтеннән фикер алышу башлана. 

15 октябрьгә бу мәсьәлә буенча Парламент тыңлаулары планлаштырылган, анда иҗтимагый оешмалар, хакимиятнең башкарма органнары һәм җирле үзидарәләр вәкилләре чакырыла һәм дәүләт, сайлаучылар мәнфәгатьләре буенча бюджет язмышы хәл ителә. Бюджет проекты соңыннан парламентның Бюджет, финанслар һәм салымнар комитеты утырышында карала һәм октябрь ахырында булачак  парламент утырышына чыгарыла. 
●  29 сентябрьдә Татарстанның Баулы шәһәрендә Өлкәннәр көненә багышланган зур ярминкә үтте. Бәйрәмдә ТР Дәүләт Советы Рәисе Фәрит Мөхәммәтшин булды.

 Баулы шәһәренең үзәк мәйданында якты төсләрдән һәм азык-төлекнең күплегеннән күзләр уйный иде. Киштәләр табигатьнең бар байлыгы белән тулы: бал, яшелчәләр, ит, балык һ.б. Күп кенә оешмалар ветераннар өчен чәй эчү чатырлары урнаштырган. ТР Дәүләт Советы Рәисе Фәрит Мөхәммәтшин сәүдә рәтләрен йөреп чыкты, пенсионерлар белән аралашты. 

Республика парламенты спикеры һәм район башлыгы Альберт Хәбибуллин ветераннарны бәйрәм белән котлады, күп еллар дәвамында намуслы хезмәтләре өчен рәхмәт белдерделәр һәм сәламәтлек, рух көрлеге теләделәр. 

Бу көнне Баулыда Өлкәннәр декадасы һәм “Яхшы телефон” яңа хәйрия программасы старт алды, аның кысаларында республиканың 3,5 мең ялгыз өлкән кешесе кесә телефонына ия булачак. 
Соңыннан Фәрит Мөхәммәтшин Баулы районының Кырым-Сарай авылына барды. Анда өлкәннәр һәм инвалидлар интернат-йортында Попечительләр советы утырышында катнашты. Советның яңа рәисе итеп Баулы муниципаль районы башлыгы урынбасары Миңнефоат Хәсиятуллин сайланды. 

Шулай ук Фәрит Мөхәммәтшин Кырым-Сарай авылы мәдәният йортында булды, анда Өлкәннәр көне бәйрәм ителде. 

	
	           Дәүләт Советы комитетларында 


■  4 сентябрьдә ТР Дәүләт Советының Дәүләт корылышы һәм җирле үзидарә комитетының беренче утырышында ТР Үзәк сайлау комиссиясе составына әгъзалар итеп сайлау өчен кандидатураларга кагылышлы мәсьәләне карадылар. Әлеге комитет каникуллардан соң парламент каравына бу кандидатураларның исемлеген кертте. 

Исемлеккә 12 кеше керде. ТР Сайлау комиссиясенең элекке составыннан бу исемлектә бары тик ике кеше генә кала. Аларның берсе – ТР Юстиция министры Мидхәт Корманов (аның кандидатурасы РФ Үзәк сайлау комиссиясе тарафыннан тәкъдим ителде) һәм комиссия секретаре Валентина Каменькова (аның кандидатурасы ТР Үзәк сайлау комиссиясе тарафыннан тәкъдим ителде). Комитет рәисе Валентина Липужина билгеләп үткәнчә, кандидатларның документлары закон нигезендә бирелгән.

Депутатларга ТР Дәүләт Советының чираттагы сессиясендә әлеге исемлектән ТР Үзәк сайлау комиссиясе составына хәлиткеч тавышка ия булган 7 комиссия әгъзасын сайларга кирәк булачак. 

Билгеле булганча, 17 сентябрьдә ТР Сайлау комиссиясенең вәкаләтләре вакыты чыга. Комиссиянең яңа составы 14 кешедән торачак. 

ТР Сайлау комиссиясе ТР Дәүләт Советы һәм ТР Президенты тарафыннан ТР Сайлау кодексында күрсәтелгән тәкъдимнәр, шулай ук җирле үзидарәнең вәкиллекле органнарыннан, алдагы ТР Сайлау комиссиясеннән, РФ Сайлау комиссиясеннән кергән тәкъдимнәр нигезендә формалаштырыла. 

ТР Сайлау комиссиясенең бер өлеше – ТР Дәүләт Советы, икенче өлеше ТР Президенты тарафыннан билгеләнә. 

Август башында РФ Үзәк сайлау комиссиясе утырышында ТР Дәүләт Советына ТР Үзәк сайлау комиссиясенең хәлиткеч тавышка ия әгъзасы итеп ТР Юстиция министры Мидхәт Корманов, ТР Президентына РФ Федераль Җыенының Федерация Советы әгъзасы Әгъзәм Гобәйдуллин тәкъдим ителде. 

■  4 сентябрьдә ТР Дәүләт Советының Законлылык һәм хокук тәртибе буенча комитеты әгъзалары вазыйфаи затларның депутат, җирле үзидарә сайлау органы әгъзасы мөрәҗәгатьләренә җавап бирү вакытын тагын да катгый рәвештә сакларга ярдәм итәргә тиешле закон проектын карадылар.

Депутат Кирилл Пузырьков хәбәр итүенчә, “Административ тәртип бозулар турындагы ТР Кодексының 2.2 статьясына үзгәрешләр кертү турындагы” ТР законы проекты вазыйфаи зат депутатка, җирле үзидарә сайлау органы әгъзасына, аның вәкаләтләрен тормышка ашыру өчен, мәгълүматны (документлар, материаллар, мөрәҗәгатьләргә җаваплар) билгеләнгән вакыт эчендә бирмәгән очракта, бу аның тарафыннан ялган мәгълүмат бирүгә тиң, административ җаваплылыкка тартуны күз алдында тота.

Сөйләшүдән соң комитет вәкилләре закон проектын, беренче укылышта карау өчен, Дәүләт Советының якындагы утырышының көн тәртибенә кертергә тәкъдим иттеләр.

Утырышта “Татарстан Республикасында Кеше хокуклары буенча вәкаләтле вәкил турындагы” ТР Законына үзгәрешләр кертү турындагы” закон проектын да карадылар.

ТРда Кеше хокуклары буенча вәкаләтле вәкил Сәрия Сабурская ачыклык кертүенчә, “Татарстан Республикасында Кеше хокуклары буенча вәкаләтле вәкил турындагы” ТР законына үзгәрешләр кертү турындагы” закон проекты кеше хокукларын дәүләт тарафыннан саклау гарантиясен көчәйтү, аларның үтәлешенә һәм дәүләт органнары, җирле үзидарә органнары, вазыйфаи затлар тарафыннан хөрмәт ителүенә ярдәм итү максатыннан әзерләнгән.

Әлеге закон проекты якындагы ТР Дәүләт Советы утырышының беренче укылышта каралачак.

■ 4 сентябрьдә ТР Дәүләт Советының Социаль сәясәт комитеты утырышында “ТРда халыкны эш белән тәэмин итүнең дәүләт сәясәтен гамәлгә ашыру турындагы” ТР Законына үзгәрешләр кертү турында” ТР законы проекты каралды.

Ул “РФнең аерым закон чыгару актларына үзгәрешләр кертү турындагы” Федераль закон гамәлгә керү сәбәпле эшләнелде. Федераль закон нигезендә 1991 елның 19 апрелендә кабул ителгән “РФдә халыкны эш белән тәэмин итү турындагы” РФ Законына үзгәрешләр кертелгән. 

ТР законы проектының нигезләмәләрен гамәлгә ашыру РФ гражданнарының хезмәткә һәм эшсезлектән социаль яклауга конституцион хокукларын гамәлгә ашыруны тәэмин итү, хезмәт ресурсларын рациональ файдалану һәм урнаштыру, предприятие хезмәткәрләренең квалификациясен күтәрү, предприятие персоналының этаплап оптималь санын булдыруга ирешү кебек проблемаларны чишүгә юнәлдерелгән. 

Әлеге закон проекты ТР парламентының якындагы утырышында каралачак. 

■ 4 сентябрьдә  узган ТР Дәүләт Советының Мәдәният, фән, мәгариф һәм милли мәсьәләләр комитетының бүгенге утырышы башкаларга охшамаган иде. Бүген Россия ислам университеты ректоры Рәфыйк Мөхәммәтшин депутатлар алдында “Хәзерге Татарстанда ислам: төп тенденцияләр һәм юнәлешләр” дигән темага лекция белән чыкты. Ул аны Татарстанда 19 июльдә булып узган вакыйгалар нисбәтеннән оештырылган сессиядә яңгыратылган лекциянең дәвамы дип билгеләде.

Ул исламның дөньякүләм дин буларак бердәм дин икәнлеген һәм 10 нчы гасырга аның, мәзһәбләр (катгый дини чикләр) формалашып, бердәм институт буларак яши башлавын билгеләп үтте. Хәзерге яшьләрнең мәзһәбләрне танымау очраклары барлыгын хәбәр итеп, мәзһәбләрнең дини яңарыш вакытында бигрәк тә мөһим булуын белдерде.

Рәфыйк Мөхәммәтшин фикеренчә, җәмгыятьнең дөньявига һәм динигә бүленүе дә проблемалар китереп чыгара. Конфессиональ мөнәсәбәтләрне, сәясәтне ничек корырга дигән сораулар туа. “Мөселманнар мәсьәләләренә дәүләттә зур игътибар бирелергә тиеш”, - дип белдерде ректор.

“Традицион исламга каршы килүчеләр шактый. Каршылар моны “уйлап табылган”, диләр. Яшьләр “без Коръән һәм сөннәт буенча яшибез”, дип сөйли”, - диде Рәфыйк Мөхәммәтшин һәм 18нче гасырга кадәр “традицион ислам” һәм “чиста ислам” төшенчәләренең булмавын, “чиста ислам” төшенчәсенең нәкъ менә шушы гасырда Согуд Гарәбстанында ваһабчылык буларак барлыкка килүе һәм аның дәүләт идеологиясенә әйләнүе белән аңлатып үтте.

“Традицион ислам – ул традицияләргә иярү, - дип аңлатып үтте депутатларга Р.Мөхәммәтшин. - Ә “чиста ислам” тарафдарлары милләткә бүленешне дә, традицияләрне дә кире кага. Алар дөньяны акка, карага гына аера. Хәзерге яшьләр радикализация яклы”. Ул андый яшьләр өчен традицион исламның кызыклы булмавын, аларның күз алдында безнең традицион исламның мәчеттә утырып дини йолаларны үти торган бабайлар гына булуын билгеләп үтте. “Алар хәнәфи мәзһәбен бер төркем примитив йолалар дип бәяли”, – диде Р.Мөхәммәтшин.

Рәфыйк Мөхәммәтшин лекциядә шулай ук яңа уку елында Татарстан мәктәпләренең 4 сыйныф укучылары өчен “Диннәр мәдәниятләре һәм дөньяви этика нигезләре” предметы укытыла башлавын да билгеләп үтте. 

ТР Мәгариф һәм фән министрының беренче урынбасары Данил Мостафин исә депутатларга яңа предметның үзенчәлекләре турында сөйләде. Дәресләрнең эпизодларга нигезләнгән хикәяләрдән торган дәреслекләр буенча алып барылуын, төп диннәр турында мәгълүмат бирүдә укытучыдан зур осталык соралуын билгеләп үтте. Предметның төп максаты башка мәдәниятларны һәм диннәрне хөрмәт итүгә ирешү икәнлеген белдерде. Бастырып чыгарылган дәреслекләр моны эшләргә ярдәм итә.

 
 ■ 5 сентябрьдә узган Бюджет, салымнар һәм финанс комитеты утырышында депутатлар агымдагы елның беренче яртыеллыгында Татарстан Республикасы бюджеты үтәлеше белән танышты. Бу нисбәттән ТР Финанс министры Радик Гайзатуллин хисап тотты.

Аның сүзләренә караганда, 2012 елның беренче яртысында Татарстан Республикасы бюджетына 82, 2 млрд. сум күләмендә керем кергән. Бу 2012 елга бюджет турында Закон тарафыннан расланган фараз күрсәткеченең 57 проценты дигән сүз. 

Министр сүзләренчә, республиканың барлык предприятиеләре тотрыклы эшли, планда каралган барлык керемнәр кереп бара. “Әлегә без план буенча барабыз. “КамАЗ” бик яхшы эшли, быел Вертолет заводы бик әйбәт керемнәр бирде, нефтехимия тармагында да хәлләр начар түгел”, - дип хәбәр итте депутатларга Р.Гайзатуллин. 

Утырышта депутатлар “Татарстан Республикасы территориясендә патентлы салым  системасын кертү турында” закон проектын  тулаем кабул итәргә тәкъдим итте.

Әлеге закон проекты РФ Салым кодексына 2012 елның 25 июнендә кабул ителгән “РФ Салым кодексының беренче һәм икенче өлешләренә һәм РФнең аерым закон актларына үзгәрешләр кертү турында” федераль закон тарафыннан кертелгән үзгәрешләрне исәпкә алып эшләнгән. Әлеге закон проекты нигезендә Татарстан Республикасы территориясендә патентлы салым салу системасы кертелә.

ТР Финанс министры Радик Гайзатуллин хәбәр иткәнчә, ТР территориясендә патентлы салым салу системасы керткән вакытта аерым эшкуарлар 2013 елның 1 гыйнвареннан салым салуның кайсы системасында эшләячәкләрен хәл итәргә тиеш. Аларга 6 процент ставка белән бер ел эчендә алынырга мөмкин булган якынча керем күләме белән бәйле патент нигезендә эшләргә, алдан исәпләнгән керемгә өстәмә салымда калырга яки салым салуның гадиләштерелгән системасы буенча салым түләргә тәкъдим ителә. 

Патентлы салым салу системасына күчәргә теләүче эшкуарлар 2012 елның 20 декабренә кадәр салым органнарына мөрәҗәгать итәргә тиеш. Аларга бер елга рөхсәт биреләчәк. Р.Гайзатуллин сүзләренчә, бөтен эшкуарлар да яңа системага күчә алмаячак, аның билгеле бер шартлары бар. Министр сүзләренчә, патентлы салым салу системасына күчәргә мөмкин булган эшкуарлыкның 48 төрен билгеләү көтелә.

■  5 сентябрьдә ТР Дәүләт Советының Икътисад, инвестицияләр һәм эшкуарлык буенча комитет утырышы булды. Аның әгъзалары Татарстан башкаласының тарихи үзәген үстерү турындагы сорауны Дәүләт Советының “Һәркем алырлык һәм уңайлы торакны – Россия гражданнарына” дигән өстенлекле проектны гамәлгә ашыруны контрольдә тоту комиссиясе һәм Казан шәһәр Думасының мәгариф, мәдәният һәм милли мәсьәләләр даими комиссиясе белән берлектә карадылар.
“Казанның тарихи үзәген үстерү перспективалары” дигән темага нотык белән шәһәрнең баш архитекторы Татьяна Прокофьева чыгыш ясады. Россиянең иң эре сәнәгать һәм мәдәният үзәкләреннән берсе булган Казанның генераль планындагы яхшы һәм җитешмәгән якларны санап китеп, ул Казан үзәгенең динамик һәм планлы төзелүенә комачаулый торган проблемаларны күрсәтте. Алар арасында автомобиль кую урыннарына кытлык, элеккеге чорларда төзелгән биналарның тыгыз урнашуы, тәртипсез киңәюче базарлар, искергән транспорт системасы, көнчыгыш сәнәгый район һәм башкалар бар. Баш архитектор сүзләренә караганда, Татарстан башкаласының үзәген үстерү концепциясе иҗтимагый объектларны барлык кешеләр барып җитәрлек арада урнаштыру, инфраструктураны оптимальләштерү, интенсив рәвештә яшелләндерү, шәһәр мохитен яхшырту, туризм инфраструктурасының сыйфатын арттыру һәм инвесторлар җәлеп итү кебек таләпләргә нигезләнергә тиеш.

Аннан соң чыгыш ясаган ТР төзелеш, архитектура һәм торак-коммуналь хуҗалык министры Ирек Фәйзуллин Казанда шәһәр төзелешен системалаштыру һәм мәдәни мирас объектларының иминлеген тәэмин итү буенча республика хөкүмәте башкарган чаралар турында сөйләде.

Нотыклар буенча фикер алышуларда катнашкан депутатлар Альберт Бикмуллин, Хафиз Миргалимов, Рәфкать Кантюков, Марат Хәйруллин, Альберт Шиһабетдинов атап үтелгән проблемаларны хәл итү өчен республика бюджетыннан таләп ителәчәк финанс күләме, урамнар, кварталларны төзү эшләренең техник һәм проект документлары белән тәэмин ителүе белән кызыксындылар. Алар шулай ук Казанның төзелеш концепциясен тормышка ашыру буенча тәкъдимнәрен дә җиткерделәр. Аерым алганда, депутатлар автомобиль кую урыннарын бик зур ясамау ягында. “Чөнки зур стоянкалар, - дип аңлатты депутат Рәфкать Кантюков, - күп мәйдан биләп, махсус автотранспортка да, якын-тирәдәге оешмаларның эш машиналарына да, җәяүлеләргә дә комачаулык итә. Ә кечерәк мәйданчыклар халык өчен дә җайлы булыр иде”.

Әңгәмәгә йомгак ясап, парламент комитеты җитәкчесе Марат Галиев хакимиятнең шәһәр төзелеше сәясәте турында мәгълүматның аз булуына игътибар итте. “Күп эш башкарыла, - диде ул. - Әмма массакүләм мәгълүмат чараларында болар барысы да бик начар яктыртыла. Бәлки халыктан килгән хатлар һәм шикаятьләр дә шуның белән аңлатыладыр. Шуңа күрә барлык эшләр, карарлар турында матбугат белеп торсын иде”. Марат Галиев шулай ук шәһәр үзәгенең бушап калуы куркынычы турында да кисәтте. “Кайбер илләрнең тәҗрибәсе күрсәткәнчә, шәһәр үзәген бары тик эшлекле районга әйләндерү кичке якта шәһәрнең ул өлешенең бөтенләй “үлүе”нә һәм ахыр чиктә шәһәр тормышыннан бөтенләй төшеп калуына китерә. Әйе, безнең башкаланың үзәк өлеше кайчандыр артык тыгыз иде. Бу проблема тузган торакны бетерү программасы ярдәмендә чишелде. Ләкин үзәкнең бушап калу куркынычы калкып чыкты. Моңа исә һич юл куярга ярамый”.

Комитет карарында депутатлар Казанның тарихи үзәгендәге объектларны саклау, яңарту, торгызу буенча республика һәм шәһәр башкарма хакимиятләренең мөһим эш башкаруын билгеләп үттеләр. Әлеге карар белән, Казан башкарма комитетына шәһәрнең яңа Генераль планын һәм җирдән файдалану кагыйдәләрен кабул итүне тизләтергә, моңа кагылышлы сорауларны тикшергәндә массакүләм мәгълүмат чаралары аша халык белән киңәшләшергә тәкъдим ителә.
Комитет утырышында башка мәсьәләләр дә каралды.
■  “Халыкны һәм территорияләрне гадәттән тыш хәлләрдән саклау турындагы” ТР законына үзгәрешләр кертелә. ТР Дәүләт Советының Экология, табигатьтән файдалану һәм аграр мәсьәләләр буенча комитетының  5 сентябрьдә узган утырышында депутатлар моңа кагылышлы закон проектын карады. 

“ТР закон проекты халыкны һәм территорияләрне гадәттән тыш хәлләрдән саклау өлкәсендә мөнәсәбәтләрне тәртипкә сала торган республика законын федераль закон белән туры китерүгә юнәлтелгән”, - дип билгеләде ТР Гражданнар оборонасы эшләре һәм гадәттән тыш хәлләр министры вазыйфасын башкаручы Николай Суржко. 

Ул әлеге закон проектын кабул итү ТРда гадәттән тыш хәлләр булу куркынычына тәэсир итү системасының нәтиҗәлелеген арттыруга ярдәм итәчәгенә ышаныч белдерде. 

Карала торган ТР законы проекты 2004 елның 8 декабрендә кабул ителгән “Халыкны һәм территорияләрне гадәттән тыш хәлләрдән саклау турындагы” ТР законына кагыйдәләр кертүне күз алдында тота.

Әлеге закон проектын кабул итү ТР бюджетыннан акча бүлеп бирүне таләп итмәячәк. Бу закон проектын парламент комитеты әгъзаләре хуплады – ул ТР Дәүләт Советының якындагы сессиясендә каралачак.

Шулай ук бүгенге утырышта депутатлар ТР Дәүләт Советының экология, табигатьтән файдалану һәм аграр мәсьәләләр буенча комитетының 2012 елның IV кварталына эш планы турында сөйләштеләр. Парламентарийлар 2018 елга кадәрге чор өчен ТР урман хуҗалыгы үсеше стратегиясен тормышка ашыру турында сөйләшергә ниятли. Саба районында күчмә утырыш октябрьгә билгеләнгән. 

Моннан тыш, IV кварталда комитет вәкилләренең игътибар үзәгендә республика халкын эчә торган сыйфатлы су белән тәэмин итүгә юнәлдерелгән чаралар булачак.
	
	Дәүләт Советының утыз беренче утырышы


13 сентябрьдә дүртенче чакырылыш ТР Дәүләт Советының 31 нче утырышы узды. Анда ТР Президенты Рөстәм Миңнеханов ТР Дәүләт Советына еллык Юллама белән чыкты. Ул республиканың эчке һәм тышкы хәленә багышланган иде. 
Татарстан Республикасы Президентының Татарстан Республикасы Дәүләт Советына Юлламасы
Хөрмәтле Дәүләт Советы депутатлары, хөрмәтле ватандашлар!
Хөрмәтле татарстанлылар!

Бүген барган икътисадый һәм сәяси үзгәрешләр шартларында икътисадны ныгыту һәм халыкның тормыш хәлен яхшырту безнең өчен аеруча зур әһәмият ала.

2012 ел Татарстан өчен тулаем уңышлы бара. Дөньядагы шөбһәле процессларга да карамастан, без бу елны 5 проценттан артык тотрыклы үсеш белән тәмамлауны планлаштырабыз.

Республиканың уңышы һәрвакыт икътисадый күрсәткечләр белән генә түгел, социаль үсешнең югары дәрәҗәсе, иҗтимагый-сәяси тотрыклылык белән дә бәяләнеп килә.
Хәзер безнең алда производствоны модернизацияләү һәм хезмәт җитештерүчәнлеген күтәрү, икътисадый үсешнең яңа баскычына ирешү бурычы тора. Мәгарифне һәм сәламәтлек саклауны сизелерлек яхшырту нигезендә тормышның сыйфаты буенча конкуренциягә сәләтле булырга кирәк.
Узган чор җәмәгатьчелекнең активлыгы, мөһим сәяси вакыйгалар белән истә калды.

Татарстан Конституциясенең егерме еллыгы Төп законның тарихи әһәмиятен, республикабызның хәзерге дәүләтчелеген формалаштыруда аның ролен басым ясап күрсәтте. Алдынгы төбәкләрнең берсе буларак, Татарстан бүген Россия Федерациясен ныгытуга һәм үстерүгә саллы өлеш кертә. Россия Федерациясе дәүләт хакимияте органнары һәм Татарстан Республикасы дәүләт хакимияте органнары арасында шартнамәчел мөнәсәбәтләр моңа зур этәргеч бирде.
2011-2012 еллардагы федераль сайлау циклы йомгаклары татарстанлыларның зур күпчелеге илебез җитәкчелеге сәясәтен хуплавын һәм республикада барган үзгәрешләрне уңай бәяләвен күрсәтте.

Россия Федерациясенең байтак төбәкләрендә ризасызлык күзәтелсә дә, Татарстан Республикасында күпчелек гражданнар җитди социаль-икътисадый һәм сәяси проблемаларның урамда хәл ителмәвен яхшы аңлый. Безгә мондый социаль карашларны хупларга кирәк.

Республиканың иҗтимагый-сәяси үсешенә илдә бара торган сәяси реформа зур йогынты ясый.

Сәяси партияләр спектры киңәя, аларның җәмәгать тормышында катнашуы арта бара. Демократик процедураларның роле үсә, аларга һаман саен күбрәк гражданнар җәлеп ителә. Гамәлдә яңа сәяси чынбарлык формалаша.

Болар барысы да конструктив сәяси көчләрнең, дәүләт хакимияте һәм җирле үзидарә органнарының, җәмәгать берләшмәләре һәм массакүләм мәгълүмат чараларының нәтиҗәле эшләве өчен стимул булырга тиеш.

Шул ук вакытта республикада социаль-сәяси тотрыклылыкны саклау иң мөһим бурычыбыз булып тора.

Иҗтимагый үзгәрешләргә сизгер мөнәсәбәттә булырга, кыю инициативалар белән чыгарга, халыкның барлык төркемнәре белән тигез хокуклы диалог алып барырга кирәк.

Җәмгыять өчен әһәмиятле проблемаларны хәл иткәндә республика халкы мәнфәгатьләрен күздә тоту принципиаль әһәмият ала.

Сәяси үзгәрешләр граждан җәмгыяте институтларының роле үсә баруны, алар эшчәнлегенең реаль эчтәлеген һәм аларга эшлекле ярдәм итү чараларын билгели. Республиканың әле генә узган беренче коммерциячел булмаган оешмалар форумы аларның ныгый барган потенциалын күрсәтте.

Республика законнарын үзгәртү иҗтимагый хәрәкәтнең төп координацияләү үзәге - Татарстанның Иҗтимагый палатасы ролен күтәрергә ярдәм итәргә тиеш.

Гражданнарны республикабыз үсеше мәсьәләләрен хәл итүдә катнашуга тартуның нәтиҗәле механизмын булдыру максатларында ведомстволар һәм территорияләр Иҗтимагый советлары эшчәнлеген, социаль яктан әһәмиятле проектларны хуплауның грант рәвешләрен үстерергә кирәк.

Мәгълүмат киңлекләрендә сизелерлек үзгәрешләр бара. «Традицион» массакүләм мәгълүмат чараларына җитди конкурент һәм йогынтылы иҗтимагый көч буларак, электрон ресурслар һәм социаль челтәрләр барлыкка килде.

Безгә барыбызга да яңа шартларда эшләргә өйрәнергә кирәк. Шул ук вакытта социаль җаваплылык массакүләм мәгълүмат чараларының җитәкчеләренә, журналистлар корпусына төшә, аларның һөнәри һәм гражданлык позициясе әлеге мәгълүмат ташкынында кыйбла булырга тиеш.

Әлеге шартларда яшьләрнең социаль роле, аларның дөньяга карашы һәм омтылышлары дәүләтнең һәм җәмгыятьнең өстенлекле мәсьәләсе буларак куела. Дәүләт яшьләр сәясәте бу бурычны комплекслы хәл итәргә тиеш.

Егет-кызларыбызны яшьтән үк социальләштерү механизмнарын үстерергә, аларның көч-куәтен ачарга һәм иҗади юлга юнәлтергә кирәк. Бу эштә Татарстан Республикасы балалары һәм яшьләренең интеллектуаль-иҗади потенциалын гамәлгә ашыру концепциясе нигезләмәләрен тормышка ашыруның программ чаралары мөһим адым булырга тиеш.

Тарихи-мәдәни мирас елында без матди һәм рухи мәдәният ядкарьләрен саклап калу өчен байтак эш башкардык. Яңа музей комплекслары һәм торгызылган объектлар мөһим мәдәни һәм мәгърифәти үзәкләр булыр.

Тарихыбызга сакчыл карашны нинди дә булса бер акция яисә программа кысаларында формалаштырып булмавын билгеләп үтәргә кирәк. Бу бурыч - мәңгелек.

Без республикабызда яшәүче барлык халыкларның гореф-гадәтләрен хөрмәт итәбез. Хәзерге заман мәдәнияте күпкырлы. Нәкъ шуңа да кеше мөнәсәбәтләренең гомуми культурасын, милләтара аралашу осталыгын, сәяси культураны күтәрү мәсьәләсен алга куярга кирәк.

Милләтара һәм конфессияара мөнәсәбәтләрнең уңай торышы, төрле этник төркемнәр һәм дин тотучылар вәкилләренең үзара тату хезмәттәшлек рухы, һичшиксез, безнең казанышыбыз булды һәм шулай булып кала да.

Идел Болгарстанының Ислам динен кабул итүенә, Казан Мәрьям Ана Иконасын данлауга багышланган чаралар, мәдәни ядкәрләрне торгызу буенча киң колачлы эшчәнлек безнең бай мирасыбызга ихтирамлы карашны һәм Россия Федерациясе мәдәниятен, рухи байлыкларын саклауга һәм үстерүгә сизелерлек өлеш кертүне басым ясап күрсәтә.

Дини даирәләр, барыннан да бигрәк, безнең үзәкләштерелгән дини оешмаларның - Татарстан Республикасы мөселманнары Диния Нәзарәте һәм Рус православие чиркәве Татарстан метрополиясенең традицион рухи-әхлакый кыйммәтләрне пропагандалау буенча эше аеруча актуальлек ала.

Шул ук вакытта мөселман дини эшлеклеләренә каршы террорлык актлары республикабызда тынычлыкны һәм татулыкны саклауга җитди сынау булды. Безнең мондый вакыйгаларга әзер булмавыбыз күренде. Татарстанда тынычлык һәм татулыкны тотрыксызландыручы радикаль дини агымнарның арта баруына юл куярга ярамый.

«Вөҗдан иреге турында һәм дини берләшмәләр хакында» Татарстан Республикасы Законына кертелгән үзгәрешләргә таянып, республиканың дәүләт һәм муниципаль органнары, хокук саклау структуралары, мөселманнарның Диния нәзарәте чит идеология үтеп керүгә киртә куярга тиеш.

Җәмгыять дини һәм милли экстремизмның теләсә нинди чагылышларына түзеп тормаска тиеш.

Рухи яңарыш дәүләтнең һәм җәмгыятьнең барлык сәламәт көчләрен туплауны, безнең ата-бабаларыбыз гореф-гадәтләренә һәм мирасына йөз тотуны таләп итүче, күпкә катлаулы, вакыт-вакыт каршылыклы процесс булып чыкты. Хакимият органнарында әлеге мәсьәләләр белән үз эшенең осталары шөгыльләнергә тиеш.

Һөнәри дини белем бирүне сыйфат ягыннан яңартуга, вөҗдан иреге кебек нәзакәтле өлкәдә вәзгыять өчен шәхси җаваплылыкның югары торуын аңлаучы рухани кадрлар әзерләүгә булышырга кирәк.

Мәктәпләрдә «Дини мәдәният һәм дөньяви этика нигезләре» белем бирү курсын гамәлгә ашыру бик җитди игътибар таләп итә. Без аңлату эшен мәктәп яшеннән үк бик белеп алып барырга тиешбез.

Милли сәясәткә килгәндә, монда үзгәртергә ярамаган принципиаль мәсьәләләр бар. Сүз, барыннан да элек, дәүләтнең икетеллелеге, шулай ук рус һәм татар телләрен мәҗбүри өйрәнү турында бара. Бу - милләтләр арасындагы мөнәсәбәтләрнең үзара ихтирамга корылуы һәм республикада тотрыклылыкны саклау нигезе.

Шул ук вакытта радикаль карашлы милли оешмаларның аерым вәкилләре рус һәм татар телләрен өйрәнүне бәхәс үзәгенә әверелдерергә маташалар.

Без балаларны милләтенә карап бүлүчеләр провокациясенә бирелергә тиеш түгел, аларның эшчәнлеге вәзгыятьне катлауландыруга китерә.

Без - күпмилләтле бердәм ил яклы. Бу эштә Татарстан халыклары ассамблеясенә аерым роль бирелә. Яңа ачылган Халыклар дуслыгы йорты милли-мәдәни берләшмәләр эшчәнлеген үстерүгә этәргеч бирәчәк.

Милләтара һәм конфессияара тынычлыкны һәм татулыкны саклау безнең омтылыш кына түгел, ил җитәкчелегенең ныклы позициясе дә. Күптән түгел Болгарда булганда Владимир Владимирович Путин әйткәнчә, «безнең кешеләр Россия җәмгыятен таркатырга, дини бүленеш буенча милли фатирларга таратып куярга һәм шуның белән Россияне зәгыйфьләндерергә, уртак йортыбызны җимерергә мөмкинлек бирмәсләр».

Хөрмәтле депутатлар!

Республикабызның конкурентлыкка сәләтен күтәрүгә, аны үстерүнең инновацияле моделен булдыруга халыкара һәм тышкы икътисадый хезмәттәшлек җитди этәргеч бирә.

Татарстан республикабызга алдынгы технологияләр җәлеп итүгә, сәнәгатьне модернизацияләүне тизләтүгә, инновацион һәм кадрлар потенциалын үстерүгә, Татарстан компанияләренең тышкы базарлардагы позициясен ныгытуга йөз тота.

Соңгы елда Казанда дистәләрчә эре халыкара, шул исәптән Россиядә АТЭС форумы кысаларындагы чаралар уздырылды.

Татарстанга Австриядән, Әзербәйҗаннан, Әрмәнстаннан, Кытайдан, Ислам Хезмәттәшлеге оешмасыннан һәм башка илләрдән дәрәҗәле делегацияләр, чит дәүләтләрнең Россиядәге илчеләре килде.

Моның нәтиҗәсе буларак, республикага чит илләрнең турыдан-туры инвестицияләре һәм яңа технологияләр керү артты. Дөньядагы әйдәп баручы компанияләр - Форд, Даймлер, 3 М (Өч Эм), Роквул, Эр Ликид һәм башкалар белән багланышлар урнаштырыла һәм үстерелә.

Чит ил дәүләтләре Казанда ачкан дипломатик вәкиллекләр саны арта. Берләштерелгән виза үзәге эшли, Казанны дөньяның башка шәһәрләре белән тоташтыручы яңадан-яңа авиарейслар ачыла. Бу юнәлештәге тырышлыкны тагын да үстерү зарур. Халыкара «Казан» аэропортын тулысынча реконструкцияләү дә моңа этәргеч бирәчәк.

Чит төбәкләрдә яшәгән милләттәшләребез белән мөнәсәбәтләр киңәя һәм ныгый. Зур җаваплылык белән чираттагы Бөтендөнья татар конгрессы корылтаена әзерлек бара.

Агымдагы елның июнь аенда татар дөньясы «ТНВ-Планета» каналын карый башлады. Милли каналны тагын да камилләштерү һәм киңәйтү өстендә эшләүне дәвам итәргә кирәк.

Киләсе елның 1 гыйнварыннан, татар телен өйрәнергә теләгән һәрбер кеше өчен, «Ана теле» онлайн-мәктәбе эшли башлаячак.

Каюм Насыйри әйткәнчә, һәрбер укымышлы кеше ике телне белә, беренчесен аңа әнисе өйрәтә.

Безгә төбәкара хезмәттәшлек өлкәсендә җентеклерәк эшләргә кирәк. Бүген Татарстан Республикасының Россия Федерациясендәге 66 субъект белән килешүләре һәм шартнамәләре бар. Ләкин министрлыклар, ведомстволар һәм предприятиеләр әлеге зур мөмкинлекләрдән җитәрлек файдаланмыйлар әле.

Хөрмәтле депутатлар!

Республикабызның конкуренциягә сәләтен әйдәп баручы предприятиеләребез билгели.

Республиканың нефть-газ-химия комплексы үсештә. Татарстан икътисадының флагманы - «Татнефть» тотрыклы рәвештә югары күрсәткечләргә ирешә, алар нигезендә нефть чыгаруның иң заманча технологияләре ята.

Углеводород чималын максималь эшкәртүгә юнәлтелгән киң колачлы проектларны гамәлгә ашыру республиканың конкуренциягә сәләтен тагын да күтәрүгә этәргеч бирәчәк. Болар - ТАНЕКО, Аммоний, Түбән Кама нефтехимның елга 1 млн.тонна этилен җитештерү заводы төзелеше һәм авыр калдыкларны тирәнтен эшкәртү буенча ТАИФ-НК комплексы. Газпром Трансгаз Казан компаниясе нефть химиясе һәм энергетика комплексы предприятиеләренең уңышлы эшләвен тәэмин итә.

Татарстанның үсешенә “КамАЗ” зур өлеш кертә. Аның республикада «Автомобиль сәнәгате конструкцияләрен һәм технологияләрен модельләштерү» тармак инжиниринг үзәген булдыру турындагы инициативасы Россия Федерациясе Президенты тарафыннан хупланды. Әлеге үзәкне ачу автомобильләр төзелеше комплексын автомобиль техникасының яңа үрнәкләрен эшләү һәм дөнья дәрәҗәсендәге персонал әзерләү өчен кирәкле заманча инфраструктура белән тәэмин итәчәк.

Татарстан территориясендә инжиниринг һәм маркетинг үзәкләрен формалаштыру, шул исәптән Россиянең башка төбәкләреннән һәм чит илләрдән югары класслы белгечләр җәлеп итү программасын эшләүне мөһим дип саныйм.

«Алабуга» махсус икътисадый зонасы уңышлы үсә. Аның территориясендә инде 31 компания теркәлгән. Алдан белдерелгән инвестицияләр күләме өч млрд. АКШ долларыннан артып китте инде.

Махсус зонада әһәмиятле проектларның берсе «Форд Соллерс» уртак предприятиесе автомобиль комплексы булырга тиеш.

Алдагы 10 елда Кама аръягы зонасы республика икътисадының төп үсеш ноктасы итеп билгеләнде. Яңа производстволар төзү, булганнарын модернизацияләү, югары квалификацияле эш урыннары булдыру инженерлык һәм социаль инфраструктураны алдан ук формалаштыруны таләп итә. Әлеге бурычны үтәүгә ил Хөкүмәте хуплавын алган Кама инновация территориаль-производство кластерын үстерү программасы юнәлтелә. Моннан соңгы адым - аның проектларын федераль программаларга кертү.

Горький исемендәге заводның перспективасы зур. Киң сорауга ия яңа категория суднолар төзи башлау киләчәккә дә яхшы запас булдыра. Базарларда озак вакытлы перспективада ныгып урнашу бурычы тора.

Казан вертолет заводында яңа модельләр җитештерелә башлый.

Россия Хөкүмәте Рәисе Дмитрий Анатольевич Медведев С.П.Горбунов исемендәге Казан авиация производство берләшмәсендә АН-70 очкычы җитештерү проектын хуплады.

Шулай да оборона-сәнәгать комплексы предприятиеләренә һәм республика Хөкүмәтенә Россия Саклану министрлыгы һәм саклану-сәнәгать комплексы корпорацияләре белән эшкә җигелмәгән куәтләрне куллану һәм югары технологияле продукция төрләрен киңәйтү буенча эшне көчәйтергә кирәк әле.

Россиянең Бөтендөнья сәүдә оешмасына керүе белән бәйле рәвештә, Министрлар Кабинетына Татарстан предприятиеләренә һәм оешмаларына мәгълүмат һәм консультация бирү эшен активлаштырырга кирәк.

Республикада булдырылган инновацияләр инфраструктурасы да икътисадый үсешкә этәргеч бирә. Аны үстерү республика икътисадының яңа йөзен билгели.

Инновацияләрне үз итүчеләрнең киләчәктә дә тотрыклы үсеш мөмкинлекләре күбрәк булачагына ышанам!

«Роснано» һәм Татарстан Республикасының тиздән «Идея» технопаркы һәм «Химград» технополисы базасында җибәреләчәк уртак предприятиесе булган Химия һәм формация өлкәсендәге нанотехнологияләр үзәге милли дәрәҗәдә әһәмияткә ия инновация проекты булып тора. Шулай ук «Химград» технополисы территориясендә Кластер үсеш үзәге эшен башлап җибәрде.

Республикада моннан ике ел элек кенә ИТ-парк төзелгән иде. Хәзер ул Россия инновация картасында күркәм объектка әверелде.

Күптән түгел Чаллы шәһәрендә ИТ-паркның икенче мәйданчыгы ачылды. Ул Кама төбәгендә заманча мәгълүмати технологияләрдән файдалануны тәэмин итәчәк.

Россия масштабындагы уникаль проект - Иннополисны гамәлгә ашыру башланды. Анда югары класслы ИТ-белгечләрнең тормышы һәм эше өчен бөтен шартлар тудырылачак. Республика Хөкүмәтенә иң якын арада Иннополис өчен техник-производствога кертү тибындагы махсус икътисадый зонасы статусы алырга кирәк.

Монда мәгълүмати технологияләр өлкәсендә әйдәп баручы югары уку йортларының берсе - АКШның Карнеги-Меллон университеты белән партнерлыкта ИТ-университет төзеләчәк.

Соңгы елларда эре шәһәрләребездә кече һәм урта эшкуарлык өчен тиешле инфраструктура төзелде. Ләкин бу процесста барлык муниципаль берәмлекләр дә катнашмыйлар әле. Хөкүмәткә, җирле үзидарә органнары белән бергәләп, барлык муниципалитетларда инновация, сәнәгать һәм технологик мәйданчыклар булдыру һәм аларга ярдәм итү эшен активлаштыру зарур.

Хөрмәтле депутатлар!

Республика икътисадында агросәнәгать комплексы элеккечә үк мөһим урын тота.

Безнең өчен барлык юнәлешләр дә - эре авыл хуҗалыгы оешмаларын үстерү дә, фермер хуҗалыклары да, гражданнарның шәхси ярдәмче хуҗалыклары да бик мөһим.

Соңгы унъеллыкта мегафермалар төзүгә, терлекчелек комплексларын, эшкәртү һәм саклау объектларын реконструкцияләүгә һәм модернизацияләүгә, авыл хуҗалыгы техникасын яңартуга, нәсел терлеге сатып алуга 150 млрд. сумнан артык инвестицияләр җәлеп ителде. Агросила Групп, Ак Барс Холдинг, Кызыл Шәрык Агро һәм башка компанияләр зур өлеш кертте. Болар барысы да терлекчелекнең заманча һәм югары технологияле тармагын формалаштырырга мөмкинлек бирде.

Майлы орлыкларны тирәнтен эшкәртү һәм май продукцияләре җитештерү буенча «НӘФИС-БИОПРОДУКТ» комплексын төзү проекты авыл хуҗалыгы продукциясен эшкәртүнең импортны алыштыру бурычларын хәл итүнең уңай үрнәге булырга тиеш.

Хуҗалык итүнең кече формаларын үстерүнең югары темпларына дәүләтнең актив булышлыгы аша ирешелә. Республикада инде 860 гаилә фермасы эшли, шуларның 381е - югары технологияле. Шәхси ярдәмче хуҗалыкларга соңгы елларда 20 млрд. сумнан күбрәк ташламалы кредит бирелде. «Лизинг-грант» программасы буенча авыл хуҗалыгында 863 проект финансланды. Министрлар Кабинетына грантлар бүлеп бирү мәсьәләләрен оператив хәл итәргә, аларның кимендә 30 процентын авылга юнәлтергә кирәк.

Җирле авыл хуҗалыгы продукциясе җитештерүчеләргә «яшел урам» бирү аерым бурыч булып тора. Татарстан Республикасының Казан шәһәрендәге агросәнәгать паркы җитештерүче һәм кулланучыны турыдан-туры бәйләргә һәм авыл хуҗалыгы продукциясенә бәяне кискен күтәрмәскә мөмкинлек бирәчәк. Республиканың башка зур шәһәрләрендә дә шундый парклар булдырылырга тиеш.

Киләсе елдан башлап нәтиҗәле авыл хуҗалыгы предприятиеләренә дәүләт ярдәме принцибын кертү зарур. Базар инструментларын куллануның уңышлы тәҗрибәсе Актаныш, Балтач, Әтнә, Саба районнарында бар. Безнең агросәнәгать сәясәтендә җирдән, җиһазлардан нәтиҗәле файдалану, хезмәтнең нәтиҗәлелеге өстенлек алырга тиеш.

Хөкүмәт, аерым территорияләрнең һәм ихтыяҗ конъюнктурасының үзенчәлекләреннән чыгып, үсемлекчелек һәм терлекчелеккә ярдәм итү чараларын эшләргә тиеш.

Авылга һәм анда яшәүчеләргә ярдәм республиканың иң өстен бурычларыннан булды һәм булачак. Торак, юллар, авыл клублары, башлангыч буын медицина учреждениеләре төзү буенча республика программаларын, шулай ук «Чиста су» һәм башка программаларны гамәлгә ашыру дәвам итәчәк.

Хөрмәтле депутатлар!

Хезмәт җитештерүчәнлеген күтәрү - республикабызның конкуренциягә сәләтлелеген тәэмин итүдә безнең төп бурыч ул.

Илебез Президенты күрсәтмәсен үти барып, 2020 елга кадәр республикада 750 мең чамасы югары җитештерүчән эш урыннары булдырылырга һәм модернизацияләнергә тиеш.

Машина төзү һәм нефть химиясе комплекслары предприятиеләрендә хезмәт җитештерүчәнлеген күтәрү буенча республика программасын эшләү төгәлләнеп килә.

Һәр предприятие, икътисадның һәр секторы бу юнәлештә үз планнарын һәм программаларын әзерләргә тиеш.

Бөтендөнья сәүдә оешмасы шартларында эшләгәндә дөнья стандартлары безнең өчен кыйбла булырга тиеш.

Республиканың “Татнефть”, “КамАЗ”, “ТАИФ”, Вертолет заводы кебек зур предприятиеләре прогрессив технологияләрдән файдаланып эшли һәм конкуренциягә сәләтле продукция чыгара инде. Нигездә моңа нәтиҗәлелекне даими күтәрә бару аша ирешелә.

Республика хөкүмәтенә бу юнәлештә алдынгы предприятиеләрнең тәҗрибәсен гомумиләштерүне һәм аларны киң таратуны тәэмин итәргә кирәк.

Эшлеклелек һәм инвестиция климатын яхшырту өчен актив эш алып бару зарур.

Бөтендөнья банкы төбәкләрдә эшкуарлык алып баруның уңайлылыгын тикшерде. Тулаем алганда Казанның рейтингы югары булуга да карамастан, игътибар юнәлтерлек нәрсәләр бар әле. Мәсәлән, законнар барыбыз өчен дә бердәй булса да, төзелешкә рөхсәт алу өчен кирәк булган вакыт бездә 223 көн тәшкил итә һәм 32 процедурадан тора. Рейтингның иң яхшы шәһәрләрендә ул - 150 көн һәм 17 процедура.

Мондый тикшеренүләрне республиканың муниципаль берәмлекләрендә дә уздырырга кирәк. Җирле хакимият инвесторларга төрле киртәләр куймаска, ә киресенчә, ярдәм итәргә тиеш.

Россия Федерациясе субъектлары башкарма хакимият органнарының уңай инвестиция климатын тәэмин итү буенча эшчәнлеге стандарты төбәк инвестиция сәясәтендә төп инструментларның берсенә әверелде.

Татарстан Республикасы Хөкүмәтенә энергетика, төзелеш, таможня җайга салуы һәм экспорт өлкәләрендә Стандартны һәм «Юл карта»сын гамәлгә ашыруны аерым контрольгә алырга кирәк.

Татарстан эшкуарлык алып бару өчен иң яхшы урын булырга тиеш!

Иң нәтиҗәле инвестиция - яшь буынга инвестицияләү ул. Аның иҗади һәм һөнәри потенциалы Татарстанның яңартылган киләчәге нигезе булырга тиеш.

Узган елда республика балалар бакчаларында «Бәләкәч» программасы кысаларында унөч меңнән артык урын булдырылды. Татарстан Республикасы районнары һәм шәһәрләрендә 207 мәктәпкәчә учреждение төзелде, реконструкцияләнде һәм төзекләндерелде. 2012 елда республиканың мәктәпкәчә учреждениеләрендә тагын 1,5 меңнән артык яңа урын булдырылачак.

170 мәктәпне төзекләндерү буенча зур эш башкарылды. Программада республиканың барлык муниципаль районнары һәм шәһәр округлары катнаша.

Беренче сентябрьдә 8 яңа мәктәп ишекләрен ачты. Алар арасында сәләтле балалар өчен IТ-лицейне билгеләп үтәр идем. Лицейда укытырга республиканың иң яхшы педагоглары, иң көчле югары уку йортлары укытучылары, дөньяның IТ-корпорацияләре вәкилләре чакырылачак.

Матди-техник база ныгытыла, заманча мәгариф технологияләре кертелә. Шул ук вакытта алар үзләре генә, укытучылар эшеннән башка, нәтиҗә бирми. Укытучыларны әзерләүгә җитди игътибар бирү зарур. Алда баручы укытучыларның яңа буынын җәлеп итү һәм бу һөнәрнең абруен күтәрү буенча эшне дәвам итәргә кирәк. Киләсе елларда “Алгарыш” программасы шушы максатларга юнәлтеләчәк.

Баланы тәрбияләү, аның иҗади мөмкинлекләрен ачу өчен җаваплылык, нигездә, мәктәп өстенә төшә. Гамәлгә ашырыла торган «Дәрестән соң мәктәп» проектыннан мөмкин кадәр киңрәк файдалану зарур. Уку йортларында түгәрәкләр һәм спорт секцияләре иртәдән алып кичкә кадәр гөрләп эшләп торырга тиеш. Шул ук вакытта дәрестән тыш алып барыла торган эшчәнлектә балаларның һәм яшьләрнең техник иҗатын үстерүгә өстенлек бирергә кирәк.

Күп нәрсә эшләнде, ләкин алда тагын да зуррак эшләр тора әле. Барыннан да элек, «Киләчәк» стратегиясе кысаларында мәгариф системасын модернизацияләүне дәвам итү зарурлыгын күрсәтеп үтәм. Без яшь татарстанлыларга мөстәкыйль тормышка атлаганда иң яхшы старт мөмкинлекләре бирергә тиеш.

«Бөтен гомер дәвамында белем алу һәм камилләшү» дигән фикер тормышыбыздан аерылгысыз булырга тиеш.

Республикада гамәлгә ашырыла торган киң колачлы проектларның кадрлар белән тәэмин ителүенә югары таләпләр куела. Һөнәри әзерлек системасының нәтиҗәле эшләвен арттыру мөһим.

Икътисадның бүгенге һәм киләчәк таләпләренә җавап бирердәй кадрларның һөнәри әзерлеге һәм аларны яңадан һөнәри әзерләү системасын тагын да камилләштерү буенча республика стратегиясен тиз арада эшләү һәм кабул итү зарур.

Бу стратегиянең ахыргы максаты - эшче белгечлекләре әзерләү генә түгел, яңадан әзерләү буенча да компетенция үзәкләрен булдыру.

Татарстан Республикасы Фәннәр академиясе, РФА Казан фәнни үзәге, республика югары уку йортларының, фәнни тикшеренү институтлары һәм конструкторлык бюроларының икътисадның реаль секторы өчен гамәли тикшеренүләр һәм эшләнмәләр юнәлешендә үзара хезмәттәшлеген активлаштырырга кирәк.

Яңа материаллар һәм технологияләр файдаланылса гына, хәзерге производство конкурентлыкка сәләтле була. Республиканың авиатөзелеш комплексын гына түгел, «Боинг» һәм «Эйрбас» кебек компанияләрне дә продукция белән тәэмин итәчәк композитлар производствосын эшләтеп җибәрү проекты шуның бер үрнәге. Кызганычка, монда нигездә чит ил технологияләре генә кулланыла әле.

Татарстан галимнәренең хәзерге эшләнмәләре күпчелек очракта дөнья фәнни җәмәгатьчелегенә таныш түгел. Республиканы дөнья күләмендә фәнни һәм технологик үзәк буларак үстерү бурычының мөһимлеген исәпкә алып, безгә Казан федераль университетын һәм ике милли тикшеренү университетыбызны дөньяның әйдәп баручы уку йортлары исәбенә кертүне тәэмин итәргә кирәк.

Моңа дөньяның алдынгы университет үзәкләре белән озак вакытка исәпләнгән стратегик элемтәләрне җайга салу ярдәм итәргә тиеш.

Хезмәтләрен абруйлы халыкара басмаларда дөньяга чыгарган галимнәребезне кызыксындыру механизмын эшләү зарур дип саныйм.

Хөрмәтле депутатлар!

Гражданнарыбыз сәламәтлеге республика алдында торган бурычларны уңышлы хәл итүдә мөһим урын тота.

Сәламәтлек саклау өлкәсендә системалы эш үз нәтиҗәләрен күрсәтә. Республикада гомер озынлыгы 72 ел булыр дип көтелә. Соңгы ике елда халыкның табигый артуы күзәтелә. 2012 елның 8 аенда ул 5 мең кешедән күбрәк булды. Бу уңай үзгәрешне сакларга кирәк.

Сәламәтлек саклау өлкәсен модернизацияләү тулы куәткә бара. Бу эшне без РКБ һәм ДРКБ кебек зур клиникаларыбызны яңартудан башладык. Дәвалау учреждениеләренең матди базасы гына түгел, медицина ярдәме күрсәтү принциплары да үзгәреш кичерде.

Клиникаларыбызның технологик мөмкинлекләре арта. Инде хәзер үк медицинаның иң катлаулы юнәлешләре буенча операцияләр ясала. Йөрәк һәм бавыр күчереп утырту операцияләре уздырыла. Сәламәтлек саклау өлкәсенең бу юнәлешен үстерү зарур.

2013 елда Казан шәһәренең яңа Ашыгыч медицина ярдәме хастаханәсе һәм Россиядә исәп буенча сигезенче онкология чирләрен молекуляр диагностикалау өчен Позитрон-эмиссия томографиясе үзәге эшли башлаячак.

Без беренчел медицина ярдәме күрсәтүнең сыйфатын һәм шартларын яхшыртырга тиешбез. 2012 елда 74 яңа модульле фельдшерлык-акушерлык пункты ачылды, тагын 17се яңа төзелгән күп функцияле үзәкләрдә урнаштырылды. 399 пункт һәм 35 авыл дәвалау амбулаториясе капиталь төзекләндерелде. Беренчел челтәрне модернизацияләү якындагы биш елга өстенлекле бурыч итеп куела.

Шул ук вакытта сәламәтлек саклау системасы хезмәткәрләренең һөнәри җаваплылыгы мәсьәләсенә аерым игътибар бирү зарур.

Производствода җәрәхәт алу очраклары күбәю җитди борчу тудыра. Агымдагы елның 8 аенда республиканың производство объектларында 72 кеше һәлак булды, 115 кеше авыр җәрәхәт алды. Мондый һәр очрак - производство яисә хезмәт дисциплинасын бозу нәтиҗәсе ул. Моның өчен җаваплылык предприятие җитәкчеләре җилкәсенә дә төшәргә тиеш.

Хакимият органнары, эш бирүчеләр ассоциациясе һәм һөнәр берлекләре вәкилләре производство объектларында җәрәхәтләнүнең һәрбер очрагын карап тикшерү буенча эшчәнлек алып барырга бурычлы.

Безнең производстволарда хезмәт шартларына һәм һөнәри авыруларны профилактикалауга игътибар юнәлтү мөһим.

2013 елгы Универсиадага әзерлек кысаларында республикада заманча спорт инфраструктурасы булдыру бу мәсьәләдә әйбәт таяныч булыр, дип ышанам. Универсиада ике атна гына бара, әмма аннан калган объектлар озак еллар дәвамында халык сәламәтлеген саклауга һәм ныгытуга хезмәт итәчәк.

Казанда 2013 елгы Бөтендөнья җәйге Универсиадасы ачылыр көн җитәчәк вакытны санау башланды. Универсиада уздыру - Татарстан тарихында һәм аның үсешендә гаять әһәмиятле вакыйга, мөһим чор. Казан бу көннәрдә дөньяның спорт башкаласына әвереләчәк. Универсиаданы иң югары халыкара стандартлар дәрәҗәсендә уздыру - безнең бурычыбыз.

Студентлар спорт уеннарында иминлекне тәэмин итү әһәмиятлелеге ягыннан беренче урынга чыга. Ул хокук саклау органнары эшчәнлегендә өстенлекле юнәлеш булып тора.

Универсиада алдыннан Казанда зур күләмле эш башкарыла.

«Спортның су төрләре сарае», 45 мең тамашачыга исәпләнгән футбол стадионы кебек зур спорт объектларын, 13,5 мең кешене урнаштыруга исәпләнгән «Универсиада авылы» комплексын төзү - шундыйлардан.

Транспорт инфраструктурасын үстерүгә зур игътибар бирелә. Юл чишелешләрен һәм киселешләрен төзү бара. Ел ахырына Казан үзәге белән аэропорт арасында интермодаль юл эшләтеп җибәреләчәк. Универсиада башланганчыга кадәр Казан метрополитенының тагын өч станциясе ачылачак.

Шул ук вакытта юл төзелеше өлкәсендә проблемалар байтак әле. Сыйфатны бәяләүнең катгый системасын кертү зарур. Башкарылган барлык эшкә подрядчикларның гарантиясе булырга тиеш.

Байтак кеше юл һәм төзелеш эшләре алып барылудан уңайсызлыклар кичерә. Әмма бу - вакытлы күренеш, эшләр тәмамлангач, Казан бөтенләй башка булачак.

Торак төзүдә күп эшләр башкарылды. Татарстан Республикасы илдә алдынгылар рәтенә керә. Ел башыннан 1,4 млн. кв. метрдан күбрәк торак файдалануга тапшырылды.

Республиканың капиталь төзекләндерү программасы нигезендә 2012 елда 914 күпфатирлы йорт төзекләндереләчәк, анда 249 меңнән артык кеше яши. Программаны финанслауның гомуми күләме - 4,7 млрд. сум. Бу эш киләсе елда да дәвам иттереләчәк.

Торак төзелешенең перспектив юнәлешләреннән берсе торак арендалауның цивилизацияле базарын булдырудан гыйбарәт. Төп максат - гражданнарның аерым категорияләренә һәм, беренче чиратта, яшь белгечләргә, социаль наемга торак алу мөмкинлеге бирү.

Күп балалы гаиләләр аерым игътибарга лаек. Быел аларга җир кишәрлекләре бирү тәмамланырга тиеш. Республика хөкүмәтенә бу кишәрлекләрне тиешле инженерлык һәм социаль инфраструктура белән тәэмин итү мәсьәләсе буенча федераль үзәк белән эшне актив оештырырга кирәк.

Торак-коммуналь хезмәтләр күрсәтүнең сыйфаты тагын бер мөһим тема булып кала. Халыктан килгән шикаятьләр саны кимеми.

Торак-коммуналь хуҗалыгында хезмәт куйган оешмаларның эшчәнлегенә муниципалитетлар, республиканың башкарма хакимият органнары һәм эшчәнлекләрен үзләре җайлаучы оешмалар тарафыннан контрольне арттырырга кирәк. Идарәче компанияләрнең кешеләр өчен ачык рейтингы алып барылырга тиеш.

Бәяләр һәм тарифлар сәясәтендә озак вакытка исәпләнгән планлаштыру ягына принципиаль борылыш зарур. Бу дәүләт-хосусый партнерлык формаларын куллануда этәргеч булачак, хосусый инвесторга гарантияләр бирәчәк һәм коммуналь инфраструктура объектларының тузу проблемасын хәл итү мөмкинлеге тудырачак.

Федераль законнар нигезендә без 1 сентябрьдән җылылык энергетикасы өлкәсендә ике яклы субсидияләүдән баш тарттык. Социаль зарарны киметү өчен башкарма хакимият органнары гражданнарыбызга адреслы ярдәм күрсәтүне тәэмин итәргә, шулай ук энергетика компанияләре чыгымнарын, аларның инвестиция программалары нәтиҗәлелеген контрольдә тотуны көчәйтергә тиеш.

2013 ел Россиядә әйләнә-тирә мохитне саклау елы дип игълан ителде.

Тулаем алганда, Татарстан экологик яктан имин төбәкләр рәтенә керә.

Экологик яктан имин азык-төлек продуктлары җитештерү технологияләрен үстерү юнәлешендә билгеле бер адымнар ясалды. Республикада калдыклар белән эш итүнең комплекслы системасын булдыруга зур өметләр баглыйбыз.

Республика предприятиеләрендә үз производстволарының экологик яктан куркынычсызлыгын тәэмин итү буенча күрелгән чаралары сизелерлек. Шуның белән беррәттән, республикада барлык предприятиеләрнең дә табигатьне саклау законнарын үтәүне мәҗбүригә санамавын билгеләп үтәргә кирәк. Табигатьтән бу рәвешчә файдаланучыларга карата иң кырыс чаралар күрелергә тиеш.

Җирле хакимият органнарының бурычы - республиканың барлык шәһәрләрендә паркларны торгызу һәм үстерү программаларын эшләү һәм тормышка ашыруга керешү, төзеклек буенча эшләргә барлык халыкны һәм предприятиеләрне киң тарту. Торак пунктларда парклар һәм яшел мәйданчыклар, халыкка ял итү өчен уңайлы һәм матур урыннар саны артырга тиеш.

Казансу, Идел, Кама һәм Нократ елгалары яр буе зонасына аеруча зур игътибар бирелергә тиеш.

Урманнарның торышын, аларны саклау һәм, заманча техника һәм технологияләрдән файдаланып, яңарту эшен аеруча контрольдә тотарга кирәк.

Шәһәр хуҗалыгын үстерү заманча һәм экологик яктан чиста транспорт төрләреннән файдалануга юнәлтелгән булырга тиеш.

Хөрмәтле депутатлар һәм сессиягә чакырылучылар!

Алда санап үтелгән проблемаларны барлык хакимият органнарының нәтиҗәле эшчәнлегеннән башка хәл итеп булмый.

Республикада бу юнәлештә уздырыла торган эш федераль үзәк тарафыннан югары бәяләнде. Татарстан ике ел рәттән эшчәнлек нәтиҗәлелеге күрсәткечләре ягыннан Россия Федерациясенең барлык субъектлары арасында беренче урынга чыкты.

Без дәүләт хезмәтләре һәм муниципаль хезмәтләр күрсәтүнең гражданнар яшәү шартларын яхшыртуга юнәлтелгән яңа баскычына күтәреләбез. Агымдагы елның 1 июленнән хакимият органнарының гражданнан инде башка дәүләт органнары карамагында булган документлар һәм мәгълүматлар таләп итәргә хакы юк.

«Электрон Татарстан» проектын гамәлгә ашыру дәүләт һәм муниципаль хезмәтләрдән файдалануда уңайлыкларны арттыру мөмкинлеге бирде.

Хакимият органнары эшчәнлеген халык тарафыннан бәяләү чарасы - «Халык контроле» эшли башлады.

Бу проектлар, федераль Ачык хөкүмәт инициативасы һәм инвестицияләр кертүгә кызыксындыруны булдыру белән бергә, безне «Ачык Татарстан» проектын эшләүгә һәм тормышка ашыруга этәрде. Татарстан - инициатива һәм иҗат өчен, гражданнарның карарлар кабул итүдә һәм аларны үтәүдә катнашуына, инвестицияләр өчен, һәр алдынгы һәм яңа нәрсә өчен һәрчак ачык. Бу аңлаешлы, игътибарны үзенә җәлеп итә торган, краудсорсинг һәм электрон демократия элементларын киң кулланучы проект булырга тиеш.

Нәтиҗәле дәүләт - кешегә һәм җәмгыятькә хезмәт итүче дәүләт ул.

Коррупциягә каршы тору, икътисадый һәм социаль өлкәләрдә аның чагылышын профилактикалау буенча максатчан, системалы чаралар кирәк.

Дәүләт һәм муниципаль заказларны урнаштырганда башлангыч бәяләрне, төзелеш-монтаж һәм төзекләндерү эшләре бәяләрен арттырып күрсәтү, күчемсез милек объектларын, җир кишәрлекләрен түбән бәягә сату фактларын хәзер инде җитешсезлекләр һәм нәтиҗәсез эшчәнлек дип кенә бәяләп булмый. Ул җинаятькә тиң, дияргә була.

Бюджет акчаларыннан файдалануның нәтиҗәлелеген күтәрү максатларында, сатып алуларда һәркемнең ирекле, ачык катнашуын һәм тигез хокуклы булуын тәэмин итеп, дәүләт заказы өлкәсендә конкурентлык дәрәҗәсен сизелерлек арттыру зарур.

Муниципаль реформаны гамәлгә ашыру өлкәсендә шактый күп эш башкарылды. Җирле хакимият органнары мөстәкыйль эш тәҗрибәсе тупладылар һәм идарә өлкәсендәге карарлар кабул итүдә кыюрак эш итә башладылар. Җирле үзидарә инициативаларын хуплау практикасын үстерү зарур.

Хөрмәтле депутатлар, хөрмәтле ватандашлар!

Кешенең чиксез мөмкинлекләрен һәм алдынгы технологияләрне кулланып кына без иң кыю планнарыбызны тормышка ашыра алачакбыз.

Дөнья туктаусыз үсеш-үзгәрештә. Уңышка ирешү өчен, безгә замана белән бергә атларга кирәк.

Килер көнне бүгеннән кайгыртучыларның киләчәге өметле!

Игътибарыгыз өчен рәхмәт!
Республика башлыгы чыгышыннан соң ТР Дәүләт Советы Рәисе Фәрит Мөхәммәтшин ТР Президентына Татарстанның эчке һәм тышкы хәленә, икътисад һәм социаль-мәдәни өлкә үсешенең төп юнәлешләренә эчтәлекле анализ ясаганы өчен рәхмәт белдерде. 
Спикер Юлламаның республиканың киләсе ел бюджеты турында закон проектын карый башлар алдыннан яңгыратылуын һәм республиканың дәүләт һәм муниципаль хакимияте органнары, барлык төр милектәге предприятиеләр һәм оешмалар эшчәнлегенә юнәлеш  бирүен билгеләп үтте. 
	
	Дәүләт Советының утыз икенче утырышы


13  сентябрьдә көндезге сәгать 12.00дә ТР Дәүләт Советының утыз икенче утырышы ачылды.  

Дәүләт Советының утыз икенче утырышы көн тәртибе 26 мәсьәлә белән расланды: 

1. Татарстан Республикасы җәмәгать судьясын сайлау турында. 

2. Татарстан Республикасы Үзәк сайлау комиссиясе әгъзаларын билгеләп кую турында. 

3. "Татарстан Республикасында гражданнарга  түләүсез юридик  ярдәм күрсәтү турында" 2399-4 номерлы Татарстан Республикасы законы проекты хакында (II укылыш). 

4. "Татарстан Республикасы территориясендә гомуми файдаланудагы  автомобиль һәм шәһәр  җир өсте электр транспортында  пассажирлар йөртүне оештыру турында" Татарстан Республикасы Законына үзгәрешләр кертү хакында" 4382-4 номерлы Татарстан Республикасы законы проекты турында (II укылыш).  

5. "Казан (Идел буе) федераль университеты" югары һөнәри белем бирү  федераль дәүләт автоном мәгариф учреждениесенә Татарстан Республикасының дәүләт ярдәме турында" 7404-4 номерлы Татарстан Республикасы  законы проекты хакында (II  укылыш).  

6. "Аерым муниципаль берәмлекләрнең территорияләре чикләрен үзгәртү һәм "Балтач муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" 1402-4 номерлы Татарстан Республикасы законы проекты турында (I укылыш).

7. "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1407-4 номерлы Татарстан Республикасы законы проекты турында (I укылыш).

8. "Административ хокук бозулар турында Татарстан Республикасы  кодексына үзгәрешләр кертү хакында" 2411-4 номерлы Татарстан Республикасы законы проекты турында (I укылыш). 

9. "Татарстан Республикасында Кеше хокуклары буенча вәкаләтле вәкил турында" Татарстан Республикасы Законына үзгәрешләр кертү хакында" 2391-4 номерлы Татарстан Республикасы законы проекты турында (I укылыш). 

10.  "Татарстан Республикасы территориясендә салым салуның патент  системасын кертү турында" 3409-4 номерлы Татарстан Республикасы законы проекты хакында (I укылыш). 

11.  "Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законына үзгәрешләр кертү хакында" 4410-4 номерлы Татарстан Республикасы законы проекты турында (I укылыш). 

12.  "Гражданнарның торак хокукларын яклауны тәэмин итү турында" Татарстан Республикасы Законына үзгәрешләр кертү хакында" 4416-4 номерлы Татарстан Республикасы  законы проекты турында (I укылыш).

13.  "Халыкны һәм территорияләрне  гадәттән тыш хәлләрдән саклау турында" Татарстан Республикасы Законына үзгәрешләр кертү хакында" 5406-4 номерлы Татарстан Республикасы законы проекты турында (I укылыш). 

14.   "Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү турында" 6410-4 номерлы Татарстан Республикасы законы проекты хакында             (I укылыш). 

15.  "Татарстан Республикасында халыкны эш белән тәэмин итү өлкәсендә  дәүләт сәясәтен гамәлгә ашыру турында" Татарстан Республикасы Законына үзгәрешләр кертү хакында" 6408-4 номерлы Татарстан Республикасы законы проекты турында (I укылыш). 

16.  "Татарстан Республикасында гражданнар сәламәтлеген саклау өлкәсендәге аерым мәсьәләләрне җайга салу турында"  6398-4 номерлы Татарстан Республикасы законы проекты хакында.

17.  "Татарстан Республикасы законнары җыелмасын чыгару буенча  республика комиссиясе төзү турында" 2009 елның 5 ноябрендәге 478-IV ДС номерлы  Татарстан Республикасы Дәүләт Советы карарына үзгәрешләр кертү хакында. 

18.  Спиртлы продукция әйләнешен җайга салу өчен ашыгыч чаралар күрү  зарурлыгы турында Россия Федерациясе  Хөкүмәте Рәисе Д.А. Медведевка    Чуваш Республикасы Дәүләт Советы мөрәҗәгате хакында. 

19.  "Юридик затларның аерым төрләре тарафыннан товарлар сатып алу, эшләр башкару, хезмәтләр күрсәтү турында" 2011 елның 18 июлендәге 223-ФЗ номерлы  Федераль законга үзгәрешләр кертү мәсьәләсе буенча Россия Федерациясе Хөкүмәте Рәисе Д.А. Медведевка Карелия Республикасы Закон чыгару Собраниесе мөрәҗәгате хакында (устав капиталында Россия Федерациясенең, Россия Федерациясе субъектының, муниципаль берәмлекнең катнашу өлеше барысы бергә илле проценттан арткан авыл хуҗалыгы предприятиеләренә аның гамәлдә булуы кагылмау өлешендә).

20.  "Ветераннар турында"  Федераль законның 22 һәм 231 статьяларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына  кертү буенча Карелия Республикасы  Закон чыгару Собраниесенең закон чыгару инициативасы  хакында. 

21.  Инвалидларны реабилитацияләүнең  техник чаралары исемлеген   арттыру зарурлыгы турында Россия Федерациясе  Хезмәт һәм социаль яклау министры   М.А. Топилинга Карелия Республикасы Закон чыгару Собраниесе мөрәҗәгате хакында. 

22.   Куллану кәрзинен булдыру принцибын үзгәртү турында һәм  куллану кәрзине составын  арттыру турында Россия Федерациясе  Хезмәт һәм социаль  яклау министры М.А. Топилинга Оренбург өлкәсе Закон чыгару Собраниесе депутатларының  мөрәҗәгате хакында. 

23.   Социаль хезмәт күрсәтү өлкәсендә өстенлекле илкүләм проект әзерләү мәсьәләсе буенча Россия Федерациясе Президенты В.В. Путинга Карелия Республикасы Закон чыгару Собраниесе мөрәҗәгате хакында. 

24.  Ата-анасының берсе яисә икесе дә вафат булган инвалидларга ике пенсияне бер үк вакытта алу  хокукын бирү турында Россия Федерациясе Федераль Собраниесе Дәүләт Думасы Рәисе С.Е. Нарышкинга Пенза өлкәсе Закон чыгару Собраниесе депутатлары мөрәҗәгате  хакында. 

25.  Хөкүмәт сәгате: "Җылылык белән тәэмин итү турында"  2010 елның    27 июлендәге 190-ФЗ номерлы Федераль законны  гамәлгә ашыру  чаралары  хакында". 

26.  Төрлесеннән. 
Утырышта ТР Үзәк сайлау комиссиясе составы тулысынча формалашты. Билгеле булганча, 17 сентябрьдә ТР Сайлау комиссиясенең вәкаләтләре вакыты чыга. Комиссиянең яңа составы 14 кешедән торачак. 
Праламентның профиль комитеты үз утырышында ТР Үзәк сайлау комиссиясе составына хәлиткеч тавышка ия булган комиссия әгъзалары итеп сайлау өчен кандидатураларга кагылышлы мәсьәләне караган иде инде. Әлеге комитет каникуллардан соң парламент каравына бу кандидатураларның исемлеген кертте. 

Комитет рәисе Валентина Липужина билгеләп үткәнчә, кандидатларның документлары закон нигезендә бирелгән.

Сессиядә әлеге исемлектәге 11 кеше буенча депутатлар тавыш бирде һәм ТР Үзәк сайлау комиссиясенең 7 әгъзасын билгеләде. Алар – ТР Юстиция министры Мидхәт Корманов (аның кандидатурасы РФ Үзәк сайлау комиссиясе тарафыннан тәкъдим ителде), комиссия секретаре Валентина Каменькова (аның кандидатурасы ТР Үзәк сайлау комиссиясе тарафыннан тәкъдим ителде), Казан шәһәре муниципаль берәмлеге сайлау комиссиясе секретаре Надежда Борисова, Казан шәһәре муниципаль берәмлеге Башкарма комитеты оештыру идарәсе башлыгы урынбасары Ольга Воронова, “Бердәм Россия” партиясе Татарстан төбәк бүлекчәсе Төбәк башкарма комитетының хокукый мәсьәләләр буенча баш белгече Елена Григорьева, Яр Чаллы шәһәре муниципаль берәмлеге Башкарма комитеты җитәкчесе урынбасары, Мәгариф һәм яшьләр эшләре идарәсе башлыгы Рамил Хәлимов, “Түбән Кама шәһәре төзелеш, торак-коммуналь һәм төзекләндерү департаменты” предприятиесе юридик бүлеге җитәкчесе Марат Шаһивәлиев.

ТР Сайлау комиссиясенең бер өлеше – ТР Дәүләт Советы, икенче өлеше ТР Президенты тарафыннан билгеләнә.

ТР Президенты үзенең Указы белән ТР Үзәк сайлау комиссиясенең хәлиткеч тавышка ия әгъзаларын билгеләде. Алар – Минсалих Әюпов, Рәшидә Вәлиуллова, Әгъзам Гобәйдуллин, Людвиг Ладудько, Владимир Оспенников, Равил Хөснуллин.

Депутатлар “Татарстан Республикасында бушлай юридик ярдәм күрсәтү турында” закон проектын икенче укылышта кабул итте. Законлылык һәм хокук тәртибе комитеты рәисе Шакир Яһудин хәбәр иткәнчә, әлеге закон проекты бушлай юридик ярдәм алуга хокукы булган гражданнарны, юридик ярдәмнең төрләрен һәм дәүләт хакимияте органнарының бу өлкәдәге вәкаләтләрен билгели.

"Казан (Идел буе) федераль университеты" югары һөнәри белем бирү  федераль дәүләт автоном мәгариф учреждениесенә Татарстан Республикасының дәүләт ярдәме турында" закон проектын Мәдәният, фән, мәгариф һәм милли мәсьәләләр комитеты рәисе Разил Вәлиев тәкъдим итте.

Дәүләт Советы закон проектын икенче укылышта кабул итте.  

Депутатлар "Балтач муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында” закон проектын беренче һәм өченче укылышта тулаем кабул итте.

Бу мәсьәлә буенча утырышта Балтач муниципаль районы башлыгы Марат Зарипов хисап тотты һәм депутатларның сорауларына җавап бирде. Ә депутатларның бу район җитәкчелегенә сораулары күп иде. Алар Балтач үзәген зурайтуга бәйле рәвештә, район халкыннан кергән мөрәҗәгатьләр белән бәйле. Халык үзләренең пай һәм көтүлек җирләре Балтач ягына китүе белән риза түгел. Марат Зарипов, үз чиратында, халык белән берничә тапкыр очрашуларын һәм бәхәсле мәсьәләләрне җайга салырга омтылуларын җиткерде. 

"Административ хокук бозулар турында Татарстан Республикасы  кодексына үзгәрешләр кертү хакында" закон проекты беренче укылышта кабул ителде.  Законлылык һәм хокук тәртибе комитеты рәисе урынбасары Рафил Ногманов хәбәр иткәнчә, әлеге инициатива беренче чиратта Казан шәһәрендә халыкара спорт чараларына әзерлек белән бәйле. 
Утырышта “Татарстан Республикасында кеше хокуклары буенча вәкаләтле вәкил турында” ТР Законына үзгәрешләр кертү хакында” закон проекты беренче укылышта кабул ителде. 

Татарстан Республикасында кеше хокуклары буенча вәкаләтле вәкил Сәрия Сабурская аңлатып киткәнчә, әлеге закон проекты кеше хокукларын дәүләт тарафыннан саклау гарантиясен көчәйтү, аларның үтәлешенә һәм дәүләт органнары, җирле үзидарә органнары, вазыйфаи затлар тарафыннан хөрмәт ителүенә ярдәм итү максатыннан әзерләнгән.

Депутатлар “Татарстан Республикасы территориясендә салым салуның патент системасын кертү турында” закон проектын тулаем кабул итте.

Әлеге закон проекты РФ Салым кодексына 2012 елның 25 июнендә кабул ителгән “РФ Салым кодексының беренче һәм икенче өлешләренә һәм РФнең аерым закон актларына үзгәрешләр кертү турында” федераль закон тарафыннан кертелгән үзгәрешләрне исәпкә алып эшләнгән. Әлеге закон проекты нигезендә Татарстан Республикасы территориясендә салым салуның патент системасы кертелә.

ТР Финанс министры Радик Гайзатуллин фикер алышу вакытында хәбәр иткәнчә, ТР территориясендә патентлы салым салу системасы керткән вакытта аерым эшкуарлар 2013 елның 1 гыйнвареннан салым салуның кайсы системасында эшләячәкләрен хәл итәргә тиеш. Аларга 6 процент ставка белән бер ел эчендә алынырга мөмкин булган якынча керем күләме белән бәйле патент нигезендә эшләргә, алдан исәпләнгән керемгә өстәмә салымда калырга яки салым салуның гадиләштерелгән системасы буенча салым түләргә тәкъдим ителә.

Салым органнары мәгълүматы буенча, салым салуның патент системасына күчәргә теләүче эшкуарлар 2012 елның 20 декабренә кадәр салым органнарына мөрәҗәгать итәргә тиеш. Аларга бер елга рөхсәт биреләчәк. Бөтен эшкуарлар да яңа системага күчә алмаячак, аның билгеле бер шартлары бар. Министр сүзләренчә, салым салуның патент системасына күчәргә мөмкин булган эшкуарлыкның 47 төрен билгеләү көтелә.

"Халыкны һәм территорияләрне  гадәттән тыш хәлләрдән саклау турында" Татарстан Республикасы Законына үзгәрешләр кертү хакында" закон проекты беренче һәм өченче укылышта тулаем кабул ителде. Бу мәсьәлә буенча ТР Гражданнар обронасы эшләре һәм гадәттән тыш хәлләр министры вазыйфаларын башкаручы Николай Суржко чыгыш ясады. 

ТР Дәүләт Советы Рәисе Фәрит Мөхәммәтшин традицион матбугат очрашуы вакытында, журналистларның республикада “Җылылык белән тәэмин итү турында” Федераль законны тормышка ашыру буенча чаралар турындагы соравына җавап биреп: “Җылылык өчен түләүнең күп өлешен предприятиеләр күтәрү мәсьәләсе (перекрестное субсидирование) бу безгә совет вакытыннан һәм планлы икътисад чорыннан калган “мирас”. Җылылык өчен түләүнең күп өлеше ул чакта сәнәгать предприятиеләре җилкәсенә төште. Бу шартларда халыкка җылылык өчен күпкә азрак түләргә туры килә иде”, - дип билгеләп үтте. 
Спикер ассызыклап үткәнчә, базар икътисады һәм конкуренция шартларында федераль үзәк җылылык өчен бу рәвешле түләүне бетерергә һәм барлык товар җитештерүчеләрнең мөмкинлекләрен тигезләргә карар кылган. “Бу медальнең бер ягы. Икенче яктан, без халыкның аз тәэмин ителгән катламнарын якларга, аларга тиешле субсидияләрне бүлеп бирергә тиеш. Ә бу гади бурыч түгел. Чөнки сүз 6 млрд. сум акча турында бара. Мондый карар Хөкүмәт тарафыннан кабул ителде”, - диде ТР Дәүләт Советы Рәисе.   
Спикер шулай ук журналистларның яңа формалашкан ТР Үзәк сайлау комиссиясе эшчәнлегенә кагылышлы сорауга җавап биреп, аның эше аз булмаячагын билгеләп үтте.

ТР Хезмәт, мәшгульлек һәм социаль яклау министры Айрат Шәфигуллин, “Хөкүмәт сәгате” кысаларында чыгыш ясап, республика Хөкүмәте тарафыннан “Җылылык белән тәэмин итү турында” Федераль законны тормышка ашыру буенча чаралар турында сөйләде. Аның сүзләренчә, Татарстанда 1 сентябрьдән җылылык өчен түләүнең күп өлешен предприятиеләр күтәрү системасының бетерелүен, ә 10 сентябрьдән социаль яклау органнарында җылылык белән тәэмин иткән өчен түләү буенча максатчан компенсация алуга дәгъва иткән гражданнарны кабул итү башланды. 
Министр хәбәр иткәнчә, халыкның торак-коммуналь хезмәтләргә түләү белән бәйле чыгымнарының кискен артуын булдырмау максатыннан, республика Хөкүмәте максатчан субсидия кертү турында карар кабул итте. Ул аз керемле гражданнарның мондый чыгымнарын компенсацияләүне күз алдында тота. Бу төр субсидия Зәй, Казан, Яр Чаллы, Түбән Кама шәһәрләрендә, Ютазы районының Урыссу бистәсендә, Түбән Кама районының Түбән Афанасово һәм Кызыл Ключ авылларында яшәүчеләргә каралган. 10 сентябрьгә кадәр социаль яклау органнарына, субсидия алырга теләп, 1943 йорт хуҗалыгы мөрәҗәгать иткән. Мәсьәләләрне тиз арада хәл итәр өчен, гражданнар өч ай дәвамында кабул ителәчәк. Ә социаль яклау органнарында “кайнар элемтә” телефоннары булдырылган. Министр субсидия өчен гаризаның кайчан бирелүенә карамастан, субсидия 1 сентябрьдән санала башлаячак. 
Доклад турында фикер алышуда депутатлар Василий Логинов, Хафиз Миргалимов, Рафаэль Нуретдинов, Валентин Кострин, Марат Галиев, Илсур Сафиуллин, Марат Хәйруллин, Фәйрүзә Мостафина катнашты. Аларны җылылыкка түләү өчен субсидияләрнең яңача бүленеше предприятиеләр өчен никадәр нәтиҗәле булу, халыкның торак-коммуналь хезмәтләр буенча бурычлары арту  мәсьәләсе кызыксындырды. 
Көнүзәк тема буенча сөйләшүгә нәтиҗәне ТР Дәүләт Советы Рәисе Фәрит Мөхәммәтшин ясады. Ул депутатларның игътибарын “Җылылык белән тәэмин итү турында” Федераль законны һәм аның белән бәйле ТР Министрлар Кабинеты Карарын аңлатуны дәвам итәргә кирәклегенә юнәлтте. “Мондый карарның нәтиҗәләрен төгәл күз алдына китерү өчен, вәзгыятьне тирән анализларга кирәк. Предприятиеләрдән халыкның җылылык өчен түләвенә кагылышлы чыгымнар белән бәйле авырлыкның бер өлешен алгач, без аларның керемнәре артуны көтәбез. Ә бу – бюджетка өстәмә салымнар”, - дип сүзен тәмамлады Фәрит Мөхәммәтшин.
	
	                  Депутат берләшмәләрендә


▓  13 сентябрьдә,  Дәүләт Советының утызынчы икенче утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды. 

“Россия гражданнарына – үтемле һәм уңайлы торак” илкүләм өстенлекле проектын тормышка ашыруга күзәтчелек буенча комиссия эше турында комиссия рәисе Марат Галиев мәгълүмат бирде. Ул торак төзелеше барышының даими рәвештә ТР Президентының шәхси контролендә булуын билгеләп үтте. Агымдагы елның 6 сентябренә алынган мәгълүматларга караганда, республикада 1 млн. 450 мең квадрат метр торак кулланышка тапшырылган (планның 60 проценты). Күпчелек йортлар шулай ук югары әзерлектә. М.Галиев сүзләренә караганда, ел ахырында төзелеш эшләренең көчәюен исәпкә алып, республиканың торакны сафка бастыру буенча планда каралган 2 млн. 480 мең квадрат метр торак күләменә чыгарга мөмкинлеге бар. 
Утырышта шулай ук “Бердәм Россия” партиясе фракциясе депутатларының һәм “Татарстан – яңа гасыр” депутат төркеменең “Татарстан Республикасында физкультура-сәламәтләндерү комплекслары төзелеше” дигән партия проектын тормышка ашыруда катнашуы турында да фикер алышынды. Партиянең төбәк бүлеге башкарма комитеты җитәкчесе Виктор Бударин хәзерге вакытта Татарстанда төрле юнәлештә эшләүче 22 физкультура-сәламәтләндерү комплексы барлыгын әйтте. Алар эшләгән җирдә балалар һәм яшүсмерләр арасында җинаять кылу, балигъ булмаганнарның исерткеч эчемлекләр куллану очраклары кимү  күзәтелә. Шуңа күрә республика 2013 елда тагын шундый 6 объектны сафка бастыруга заявка биргән.
Утырышта башка мәсьәләләр дә каралды. 
▓  13 сентябрьдә узган утырышта ТР Дәүләт Советындагы КПРФ партиясе фракциясе әгъзалары парламентның утыз икенче сессиясе көн тәртибен һәм депутат берләшмәсе эшчәнлегенең агымдагы мәсьәләләрен карады.  
Депутатлар, сессиянең көн тәртибенә кертелгән күпчелек закон проектларын һәм мәсьәләләрне хупларга карар кылып, берничәсе буенча үз фикерен белдерде. 
Аерым алганда, алар игътибарны   "Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү турында" закон проектына юнәлтте. 
Депутатлар шулай ук фракция җитәкчесе Хафиз Миргалимовның агымдагы елның дүртенче кварталына чаралар планы һәм 2013 елга Татарстан Республикасы бюджеты буенча эш башлану турындагы мәгълүматын тыңлады. Ул фракция әгъзаларын депутат эшчәнлеген көчәйтергә чакырды. 

▓ 20 сентябрьдә ТР Дәүләт Советында “ТР Президенты Юлламасы яссылыгында торак-коммуналь хуҗалык проблемалары турында” дигән темага матбугат очрашуы узды. Анда КПРФ фракциясе җитәкчесе Хафиз Миргалимов, Икътисад, инвестицияләр һәм эшкуарлык комитеты әгъзасы Альберт Бикмуллин, Казан шәһәре йортлар комитетлары берлеге – Күпфатирлы йортлар советы рәисе Геннадий Сомов, КПРФ партиясенең Казан шәһәр Думасындагы фракциясе җитәкчесе Илгизәр Вәлиев катнашты.  
Хафиз Миргалимов ТР Президенты Юлламасының “көчле, күләмле, системага салынган һәм эчтәлекле” булуын, анда  торак-коммуналь хуҗалык темасының зур урын алуын билгеләп үтте. 
Х.Миргалимов һәм матбугат очрашуында катнашучыларның сүзләренә караганда, бу өлкәдә шактый күп проблема тупланган. Алар фикеренчә, җылылыкка бәяләрне яңача исәпли башлау халыкның аз керемле катламына авыр йөк булып ятачак. Коммунист депутатлар җылылык буенча хезмәтләргә түләү өчен субсидияләрне юллап алганда бюрократик каршылыклар булуына игътибар итте. Шулай ук Россиянең Бөтендөнья сәүдә оешмасына керү шартларында энергия чыганакларына бәяне күтәрү белән бәйле мәсьәләләр дә ачык кала. 
Матбугат очрашуында катнашучылар идарәче компанияләрнең намуссыз эшчәнлегенә кагылышлы фактларны да атап үтте. КПРФ фракциясе ТР Дәүләт Советы каравына торак-коммуналь хуҗалык системасын реформалауга күзәтчелек итү буенча махсус комиссия төзү турында мәсьәлә кертергә җыена. Фракция әгъзалары бу тармакны камилләштерүгә юнәлтелгән башка инициативалар да әзерли.  
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х. Мөхәммәтшинның Россия дәүләтчелегенә нигез салынуның 1150 еллыгы уңаеннан сәламләве

(22 сентябрь)

         Хөрмәтле ватандашлар! Быел Россия Федерациясенең күпмилләтле халкы зур горурлык белән илебез тарихындагы мөһим вакыйганы – Россия дәүләтчелегенә нигез салынуның 1150 еллыгын билгеләп үтә. Елъязма чыганакларындагы дәлилләр буенча, 862 елда исәпсез-хисапсыз низагларны туктату өчен “читтән кеше” чакыру һәм аңа бәхәсләрне, конфликтларны законлы хәл иткәндә югары хакимият вазыйфаларын йөкләү теләге белән славян һәм фин-угор кабиләләре килешү төзиләр. Россия патшаларының беренче династиясен башлап җибәргән князь Рюрик шушы хакимияткә нигез сала. Бер генә дәүләт тә кинәт кенә барлыкка килми, ләкин мең еллардан элек булган әлеге вакыйга илебезнең һәм анда яшәүче халыкларның күпгасырлык тарихында башлангыч этап булып тора.

Россия элек-электән күпмилләтле һәм күпконфессияле бердәм үзәкләштерелгән дәүләт буларак төзелә. Ватаныбызның көч-куәте – милли төсмерләрнең кабатланмас җыелмасында, этномәдәни күп төрлелектә, рухи һәм әхлакый-патриотик кыйммәтләр берлегендә, Россия халкының бердәмлегендә. Безнең барыбызны да бер теләк – илебезне алга киткән һәм көчле итеп күрү теләге берләштерә. ә бу максатка бары тик бергәләшеп – Россия Федерациясе халыкларының тату гаиләсендә генә ирешергә мөмкин. “Дус-ишләрсез куәт юк, кардәшсезгә дәүләт юк”, – диелә татар халык мәкалендә. Киләчәктә дә барлык эшләребездә дуслык һәм бердәмлек хакимлек итсен! 

Ватандашларыбызның хезмәт уңышлары һәм патриотизмы илебезнең талантларга һәм һөнәр осталарына байлыгын һәрдаим раслап тора. Ышанам ки, җәмгыять интеллектуаль һәм милли берләшүгә аеруча мохтаҗ булган хәзерге чорда да, илебез алдында торган максатларга уңышлы ирешүнең нигезе шул. 

Кадерле татарстанлылар! Россия дәүләтчелегендәге истәлекле дата белән котлап, туган илебезгә карата милли горурлык һәм ярату хисләренең йөрәкләрегездә һәрвакыт яшәвен телим. Исән-сау, бәхетле булыгыз! Туган Татарстаныбызга, күпмилләтле Россиягә тынычлык һәм зур казанышлар юлдаш булсын! 
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Административ хокук бозулар турында Татарстан Республикасы  кодексына үзгәрешләр кертү хакында" (Дәүләт Советының Законлылык һәм хокук тәртибе комитеты тарафыннан 4 сентябрьдә кертелде); 

"Татарстан Республикасы Түбән Кама районы һәм Түбән Кама шәһәре буенча Татарстан Республикасы җәмәгать судьяларының суд участоклары чикләре турында" (ТР Министрлар Кабинеты тарафыннан 4 сентябрьдә кертелде); 

"Татарстан Республикасында инвестицияле салым кредиты турында" Татарстан Республикасы Законының 4 һәм 5 статьяларына үзгәрешләр кертү хакында" (ТР Министрлар Кабинеты тарафыннан 8 сентябрьдә кертелде); 

"2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү  нормативларын раслау турында" (ТР Министрлар Кабинеты тарафыннан 11 сентябрьдә кертелде); 

"Гражданнарның торак хокукларын яклауны тәэмин итү турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 12 сентябрьдә кертелде); 

"Татарстан Республикасында урманнардан файдалану турында" Татарстан Республикасы Законына үзгәрешләр кертү  хакында" (ТР Министрлар Кабинеты тарафыннан 12  сентябрьдә кертелде); 

"Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына  үзгәреш керү хакында" (ТР Дәүләт Советының Икътисад, инвестицияләр һәм эшкуарлык комитеты тарафыннан 24 сентябрьдә кертелде). 

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Чулпан ӘХМӘТОВА, Руслан МӨХӘММӘТШИН, ҖӘҮДӘТ ЮНЫСОВ. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

